
КIуэкIуэ Казбек Прохладнэ муниципальнэ 
щIы налъэм и къулыкъущIэхэм яIущIащ. ЗэIу-
щIэм щытепсэлъыхьащ лъэпкъ проектхэр 
гъэзэщIа зэрыхъум, цIыхубэр зыхуей хуэзэу 
псэун папщIэ зэфIах лэжьыгъэхэм, къуажэхэм 
зэрызрагъэужьым. 

РЕСПУБЛИКЭМ и УнафэщIым щIыналъэм 
щыщ хэм фIыщIэ лей яхуищIащ зауэ Iуэху щхьэ-
хуэм хэтхэм зэрадэIэпыкъум папщIэ. ЩIына-
лъэм и унафэщIхэр къызэрымыкIуэу жыджэру 
хэтщ а Iуэхушхуэм. 

КIуэкIуэ Казбек цIыхухэм защыхуигъазэм 
ахэр зы щIэупщIэ псори и чэзум зэрагъэзэщIэну-
мкIэ къигъэгугъащ. ЦIыхубэ Iуэху зезыгъакIуэ 
IэщIагъэлIхэм я улахуэм хагъэхъуэн, медицинэ 
лэ жьакIуэхэм зыщIагъэкъуэн зэрыхуейр нэ-
хъыбэу къыхагъэщащ. 

ЩIыналъэм щекIуэкIа лэжьыгъэм теухуауэ 
утыкум къыщыпсэлъащ Прохладнэ щIыпIэ ад-
министрацэм и унафэщI Журавлёв Андрей. 
«Де мографие», «Егъэджэныгъэ» лъэпкъ проек-
т хэр ягъэзащIэкIэрэ, Солдатскэ станицэм сабий 
IыгъыпIэрэ школрэ дащIыхьащ. Гъэ екIуэкIым 
Красносельскэ къуажэм школыщIэ къыщызэIуа-
хынущ. Школ щаухуэн щIадзащ Прималкин-
скэм, ар 2024 гъэр имыухыу яутIыпщыну я му-

радщ. 2026 гъэ пщIондэ къуажэ школи 10 зэра-
гъэ пэщыжынущ. Спортзали 10 зэрахьакIэщ. 
«Щэн хабзэ» лъэпкъ проектым ипкъ иткIэ, Щэн-
хаб зэм и унэу 7 зыхуей хуагъэзэжащ. Алътуд дэт 
ЩэнхабзэмкIэ унэми йолэжь. Спорт IуэхущIа-
пIэхэр дащIыхьащ Къэрэгъэш, Янтарнэ къуажэ-
хэм. Благовещенкэ дэтыр зэрахьащ. 

Къуажэ псэупIэхэр зыхуей хуагъэзэн IуэхукIэ, 
цIыхубэ зэхэзекIуапэу 8-м нэс зэрагъэпэщыжы-
нущ. Ущыпсэу мыхъужыну псэупIэхэр яхъуэ жы-
ным епха программэм ипкъ иткIэ, щIыналъэм 
щыщу цIыху 382-рэ унэщIэхэм ягъэIэпхъуащ. 
Псы къыщIэшыпIэщIэхэмрэ бжьамиищIэхэмрэ 
километр 30-м и кIыхьагъкIэ зэпрашри, псыр 
цIыхухэм нэхъ ялъэIэс хъуащ. Километр 32-кIэ 
гъуэ гухэр зэрагъэпэщыжащ, зыхуэныкъуэхэм 
уэздыгъи трагъэуващ. А лэжьыгъэр иджыри зэ-
пыуакъым. 

ЩIыналъэм и мылъкуми хэхъуащ. Абы и 
фIыгъэ кIэ мыхьэнэшхуэ зрат IуэхуфIхэр къыда-
хыф. Мэлажьэ инвестицэщIэхэр зрахьэлIэ про-
грамми 8. Ар гъэшым, хадэхэкIым щелэжь, 
жылэхэр къыщыхах мэкъумэш IуэхущIапIэхэщ. 
Иджыри гъавэр щызэрахьэ, щахьэж, хьэ-
жыгъэхэкIхэр щащI, бдзэжьей щагъэхъу, туриз-
мэм зыщрагъэужь IуэхущIапIэхэр къызэIуахы-
нущ. 

КъБР-м и Iэтащхьэ КIуэкIуэ Казбек я щхьэ 
Iуэху къезыхьэлIа цIыхухэм яIущIащ.

 
ЗЫКЪЫХУЭЗЫГЪЭЗАХЭМ я нэхъыбэр зауэ 

Iуэху щхьэхуэм хэтхэм я Iыхьлыхэрщ. Унагъуэ 
IуэхукIи лэжьыгъэкIи ахэр зыхуэныкъуэ псори 
хуащIэну къагъэгугъащ. 

Республикэм и УнафэщIым унафэ зыбжанэ 
къищтащ псы зэраIэрымыхьэмкIэ къыхуэт-
хьэусыха, Налшык щыщ уэрамитIым тет унэхэм 
щыпсэухэм я лъэIум пэджэжу. Жэуап зыхь 
IуэхущIапIэхэм а уэрамхэм щIэлъ бжьами-
ижьхэр яхъуэжыну загъэхьэзыр. 

Республикэм законхэр къыдэзыгъэкI 
и орган нэхъыщхьэм и президиумым и 
зи чэзу зэIущIэр иригъэкIуэкIащ 
 КъБР-м и Парламентым и УнафэщI Его-
ровэ Татьянэ. Депутатхэр тепсэлъыхьащ 
федеральнэ, республикэ закон зыб-
жанэм я проектхэм, апхуэдэу УФ-м и су-
бъект щхьэхуэхэм я парламентархэм 
къабгъэ дэкIа тхыгъэхэм. 

НЭХЪ гулъытэшхуэ зэIущIэм щигъуэ-
тащ Къэ рал юридическэ бюром иригъэ-
кIуэкI лэжьыгъэм, абы 2022 гъэм зэфIи-
гъэкIахэм. 

КъБР-м и Парламентым Жылагъуэ шы-
нагъуэншагъэмрэ коррупцэм пэщIэ ты-
ным кIэ и комитетым и унафэщIым и къуэ-
дзэ Есэнкъул Ахьмэд къигъэлъэгъуащ 
«ПщIэншэу къызэрагъэпэщ юридическэ 
дэIэпыкъуныгъэм и IуэхукIэ» КъБР-м и За-
коным цIыхухэм пщIэншэу юридическэ 
дэIэпыкъуныгъэ ягъуэтынымкIэ яIэ кон-   
с титуцэ хуитыныгъэхэр къызэгъэпэ щы-
ным пыщIа Iуэхухэр зэрызэблигъэкIыр. 
ПщIэн шэу къызэрагъэпэщ юридическэ 
дэIэпыкъуныгъэм и къэрал системэр ди 
республикэм и щIыналъэм щызэтегъэу-
вэным икIи ар гъэлэжьэным хэтщ гъэ зэ-
щIакIуэ властым и органхэр, къэрал юри-
дическэ бюрор, законым къыщыгъэлъэ-
гъуа адрей организацэхэр. Есэн къул  Ахь-
мэд къыхигъэщхьэхукIащ республикэм 
къэрал юридическэ бюро къы щы зэ-
гъэпэщыным КъБР-м и Парламентыр 
ерыщу зэрелэжьар. 

КъБР-м Лэжьыгъэмрэ социальнэ дэIэ-
пыкъуныгъэмкIэ и министерствэм и уна-
фэм щIэт къэрал юридическэ бюрор 
 КъБР-м и Правительствэм и унафэкIэ 
къы зэрагъэпэщащ икIи ар цIыхухэм 
ядэIэпыкъуу хуежьащ 2022 гъэм и мэ лы-
жьыхь мазэм. А лэжьыгъэр зэрекIуэкIым 
зэпкърыхауэ тепсэлъыхьащ къэрал юри-
дическэ бюром и унафэщIым и къалэнхэр 
зыгъэзащIэ Хьэбэчыр МуIэед. 

Бюрор ядоIэпыкъу пщIэншэу юридичес-
кэ Iуэхутхьэбзэхэр зыхуащIэн хуей гупым 
хиубыдэ цIыхухэм. Абы къекIуалIэхэм хаб-
зэ мардэхэр ягурегъаIуэ, тхьэусыхафэхэр, 
лъэIухэр, правовой Iуэхухэм пыщIа нэ-
гъуэщI документхэр гъэхьэзырынымкIэ 
защIегъакъуэ, цIыхухэм я сэбэп зыхэлъ 
Iуэхухэр судхэм, къэрал, муниципальнэ 
органхэм, IуэхущIапIэ зэмылIэужьыгъуэ-
хэм щыдегъэкI. Бюром и юристхэм блэкIа 
зэманым апхуэдэ дэIэпыкъуныгъэу 360-
рэ къызэрагъэпэщащ. 

Хьэбэчыр МуIэед къыхигъэщхьэхукIащ 
юристхэм я Iуэхутхьэбзэхэм я фIагъыр 
къэIэтынымкIэ зэран хъу ныкъусэныгъэ 
щхьэхуэхэри. Абы къызэрилъытэмкIэ, 
къэрал юридическэ бюром и аппартымрэ 
Налшык къалэм щыпсэухэм Iуэхутхьэб-
зэхэр яхуэзыщIэ юристхэмрэ хухаха унэр 
зэкIэлъымыкIуэщ. Апхуэдэу IэщIагъэ 
лъа гъэ зиIэ юристхэм я улахуэр мащIэ-
Iуэщ икIи абы къыхэкIыу IэнатIэм Iухьэ-
IукIыр щыкуэдщ. Мыбдеж Iэмал имыIэу 
къыщылъытапхъэщ къэрал юридическэ 
бюром къекIуалIэхэм къаIэт Iуэхухэр гъа-
щIэм и лъэныкъуэ куэдым зэрапыщIар 
икIи абыхэм социальнэ мыхьэнэшхуэ зэ-
раIэр. И псалъэр щиухым Хьэбэчыр Му-
Iэед къыхилъхьащ цIыхухэм пщIэншэу 
юридическэ дэIэпыкъуныгъэ зэрырат 
щIы кIэр егъэфIэкIуэным хуэунэтIа Iуэху 
зыб жанэ. 

Зытепсэлъыхь Iуэхум и лъэныкъуэ щхьэ-
хуэхэр щызэхуаIуатэм депутатхэм къаIэ-
тащ икIэщIыпIэкIэ нэхъ зэгугъупхъэу къа-
лъытэхэр. Егоровэ Татьянэ къыхигъэщ-
хьэхукIащ цIыхухэм пщIэншэу юридичес-
кэ дэIэпыкъуныгъэ етыным депутатхэм я 
нэIэ зэпымыууэ зэрытетыр. Ауэ иджы а 
Iуэхур нэхъ нэгъэсауэ убзыхуа хъуащ юри-
дическэ бюром лажьэу зэрыщIидзам 
къыхэкIыу. Республикэм и Парламентым 
и УнафэщIым къыхигъэщхьэхукIащ 
 гу гъуехьхэмрэ ныкъусаныгъэхэмрэ икIэ-

щIы пIэкIэ къызэранэкIмэ, юристхэр зы-
пэрыува IэнатIэм нэхъ тэмэму зэрехъулIэ-
нур. 

Спикерым къыхигъэщхьэхукIащ пщIэн-
шэу юридическэ дэIэпыкъуныгъэ зыгъуэ-
тын хуей гупхэм хиубыдэхэм зезыгъэубгъу 
республикэ законыр япэ къеджэгъуэу 
зэрыпхагъэкIар. Апхуэдэу абы зэIущIэм 
хэтахэр къыхуриджащ юристхэм къызэра-
гъэпэщ Iуэхутхьэбзэхэр егъэфэкIуэным-
кIэ зэран хъу ныкъусаныгъэхэр къызэ-
нэкIыным хэхауэ егупсысыну.

КъБР-м и Iэтащхьэмрэ Правительст-
вэмрэ я лIыкIуэу КъБР-м и парламен-
тымрэ суд органхэмрэ щыIэ ДыщэкI Ма-
динэ доклад зыщIам еупщIащ цIыхухэм я 
хуитыгъэхэм ящыщу нэхъыбэрэ зэтра-
гъэувэжын хуей хъухэр зыхуэдэмкIэ. Бю-
ром и унафэщIым и къалэнхэр зыгъэза-
щIэм зэрыжиIамкIэ, къаIэта Iуэху 360-м 
щыщу 60-м щIигъур Iуэхутхьэбзэ зэмы-
лIэу жьыгъуэхэр (хэхауэ жыпIэмэ, ком-
муналь нэ Iуэхутхьэбзэхэр) къэзыгъэ сэ-
бэпхэм я хуитыныгъэхэм къащхьэ щы жы-
ным, 50-м щIигъур социальнэ дэIэпыкъу-
ныгъэхэм, нэхъ хуэмыщIауэ псэу цIыху 
гупхэм защIэгъэкъуэным, псэупIэмрэ 
ком мунальнэ Iуэхутхьэбзэхэмрэ я уасэ-
хэмкIэ субсидиехэр гъэувыным теухуауэ 
щытащ. Апхуэдэу юридическэ дэIэпыкъу-
ныгъэ пщIэншэу зратхэм химыубыдэхэм 
къабгъэдэкIыу тхыгъэ 76-рэ къаIэрыхьа-
ти, бюром и лэжьакIуэхэр абыхэми ядэ-
Iэпыкъуащ. 

Урысей Федерацэм и Коммунист пар-
тым и фракцэу КъБР-м и Парламентым 
щыIэм и унафэщI Пащты Борис IуэхущIа-
пIэм чэнджэщ иритащ республикэм и 
цIыхухэм нэхъ зыубгъуауэ ядэлэжьэну, 
юридическэ дэIэпыкъуныгъэ пщIэншэу 
зратын хуейхэм хуащIэ Iуэхутхьэбзэхэм 
хагъэхъуэну. 

Депутатхэм къыхагъэщхьэхукIащ щIэуэ 
къызэрагъэпэща IуэхущIапIэм хухах ахъ-
шэр, абы и лэжьакIуэхэм я улахуэр къа-
Iэтыпхъэу къызэралъытэр. 

КъБР-м и Парламентым и УнафэщI Его-
ровэ Татьянэ КъБР-м и Парламентым 
Егъэ джэныгъэмрэ, щIэныгъэмкIэ, щIа-
лэ гъуалэм я IуэхухэмкIэ и комитетым и 
унафэщI Емуз Нинэ илъэс куэд лъандэрэ 
дагъуэншэу зэрылажьэм, егъэджэны-
гъэмрэ щIэныгъэмрэ зегъэужьыным, 
къэ рал щIалэгъуалэ политикэр Къэбэр-
дей-Балъкъэр Республикэм щыпхыгъэ-
кIыным къаруушхуэ зэрырихьэлIам па-
пщIэ УФ-м и Федеральнэ Зэхуэсым Фе-
дера цэмкIэ Советым къыхуигъэфэща 
ЩIыхь тхылъыр иритыжащ. 

Президиумым хэтхэр тепсэлъыхьри 
адэкIэ зэлэжьынухэм хагъэхьащ «Къэбэр-
дей-Балъкъэр Республикэм и къэрал къу-
лыкъухэм я IуэхукIэ», «Къэбэрдей-Балъ-
къэр Республикэм и Парламентым и 
 депутатым и статусым и IуэхукIэ», «Къэ-
бэрдей-Балъкъэр Республикэм и му-
ниципальнэ къулыкъум и IуэхукIэ», «Къэ-
бэрдей-Балъкъэр Республикэм и къэрал 
граждан къулыкъум и IуэхукIэ» КъБР-м и 
законхэм зэхъуэкIыныгъэхэр хэлъхьэным 
теухуа законопроектхэр. 

А махуэм апхуэдэу президиумым и зэIу-
щIэм щыхэплъащ «Урысей Федерацэм и 
цIыхухэм хэхыныгъэхэмкIэ я хуитыны-
гъэхэмрэ референдумым хэтынымкIэ яIэ 
хуитыныгъэмрэ къызэгъэпыщынымкIэ 
шэсыпIэ нэхъыщхьэхэм IуэхукIэ» Федера-
льнэ законым и 28 статьям зэхъуэкIыныгъэ-
хэр хэлъхьэным теухуауэ» КъБР-м и Пар-
ламентым Законодательствэмрэ щIыпIэ 
унафэр зегъэкIуэнымкIэ и комитетым 
 игъэхьэзыра федеральнэ законопроек-
тым, апхуэдэу транспортым и IэнатIэм 
шы нагъуэншагъэ къыщызэгъэпэщыным, 
фIэ кIыпIэ зимыIэ пенсэ страхованэм, нэ-
гъуэщIхэми яхуэгъэзауэ УФ-м и щIына-
лъэ зэмылIэужьыгъуэхэм я парламентар-
хэм законхэр гъэхьэзырыным теухуауэ 
кърагъэхьа жэрдэмхэм. 

КъызэрымыкIуэ щытыкIэхэм цIыхухэр 
щыхъумэнымрэ къэхъукъащIэ шына-
гъуэхэм кърикIуахэр гъэкIуэдыжыным-
кIэ къапэщыт Iуэхухэр ехъулIэныгъэкIэ 
зэрагъэзащIэм папщIэ Урысей Федера-
цэм и Президент Путин Владимир фIыщIэ 
яхуищIащ Урысей МЧС-м и Iуащхьэмахуэ 
ПСО-м. 

ТЕРСКОЛ посёлкэм щыIэ, метр 2150-рэ зи 
лъагагъ щIыпIэр зи хэщIапIэ гупым хохьэ 
цIыху 90, техникэу 47-рэ яIэщ. Дунейпсо 

класс зиIэ къегъэлакIуэ, УФ-м щIыхь зиIэ и 
къегъэлакIуэ Гулиев Абдуллэхь зи унафэщI-
хэм я нэIэ тетщ республикэм и щIыналъэ 
псом - Кавказ къуршылъэм и нэхъыбапIэм. 
КъегъэлакIуэхэм къызэрагъэ пэщ жыла-
гъуэм рэ зыгъэпсэхуакIуэ хэмрэ я шына-
гъуэн шагъэр, абы турист гупхэр щызекIуэ 
лъа гъуэ хэри хыхьэу. Гупым хэтщ  альпи- 
низмэм, бгы лыжэхэм, промышленнэ аль-
пинизмэм ехьэлIа IэщIагъэлI нэсхэр,  къет 
Урысей МЧС-м и Управленэ нэхъыщ хьэу 
 КъБР-м щыIэм и пресс-IуэхущIапIэм. 

КъБР-м щыIэ Оперативнэ штабыр республикэм щып-
сэухэмрэ и хьэщIэхэмрэ йохъуэхъу къэблэгъа махуэш-
хуэмкIэ - Хэкум и хъумакIуэм и махуэмкIэ – икIи къыху-
реджэ сакъыну, терроризмэм зыщыхъумэнымкIэ хаб-
зэхэр ягъэзэщIэну: 

- къызэрымыкIуэ щытыкIэхэр, фыкъэзыухъуреихьхэм 
я дежкIэ шынагъуэ къэзышэнкIэ хъуну Iуэхугъуэхэр 
къэвмыгъэхъу;

- автотранспортыр абы хухэха щIыпIэхэм щывгъэув; 
- шэч гуэр фэзыгъэщI хьэпшыпхэм е автомашинэхэм, 

ап хуэдэуи ялэжьынкIэ хъуну терактхэм, цIыхухэм къа-
гъауэ пкъыгъуэ е Iэщэ яIыгъыу, щIэпхъаджагъэ ялэ-
жьыну зэрызагъэхьэзырым ятеухуа хъыбар къыфIэ-
рыхьэмэ, хабзэхъумэ органхэмрэ экстреннэ IэнатIэ-
хэмрэ икIэщIыпIэкIэ фыпсалъэ;

- цIыху куэд щызэхуэс Iуэхухэр щекIуэкIкIэ, хабзэр дэ-
IыгъынымкIэ жэуап зыхь IэнатIэхэм я лэжьакIуэхэм, нэ-
гъуэщIхэм хабзэм ипкъ иткIэ къыфхуагъэувхэр вгъэза-
щIэ. 

КъаIэрыхьа сыт хуэдэ хъыбарми и тэмэмыпIэр къап-
щы тэнущ, хуэфащэ Iэмалхэр къагъэсэбэпынущ цIыху-
хэм я шынагъуэншагъэр къызэгъэпэщынымкIэ. 

КъБР-м и Оперативнэ штабым хъыбар къаIэрызы-
гъэхьэхэр хэтми наIуэ ящIынукъым. 

«Линэ пщтыр» телефонхэр: 
КъБР-м щыIэ Оперативнэ штабым - 48-15-48;
Урысейм и ФСБ-м и управленэу КъБР-м щыIэм- 

 48-15-81;
КъБР-м щыIэ МВД-м - 40-49-10 (плъыр часть), 

 49-50-62 (дзыхь зрагъэз телефон);
УФ-м СледствэмкIэ и комитетым СледствэмкIэ и уп-

равленэу КъБР-м щыIэм - 77-64-22 (дзыхь зрагъэз теле-
фон);

Урысейм и МЧС-м и управленэ нэхъыщхьэу КъБР-м 
щыIэм - 39-99-99 (плъыр часть).

КъБР-м щыIэ Оперативнэ штаб.

2023 гъэм мазаем и 28-м Къбэрдей-Балъ-
къэр Республикэм и Парламентым и зи чэзу 
зэIущIэр екIуэкIынущ.

ЗэIущIэм щыщIидзэнур сыхьэти 10-рщ.

Къэбэрдей-Балъкъэр 
Республикэм и Парламентым 
и депутатхэм гу зылъатапхъэ

Ди индексыр П 5894

«Адыгэ  псалъэр»  къезыгъэхьхэм  папщIэ
«Адыгэ псалъэ» газетыр зыIэрыхьэну хуейхэм хъыбар фыдогъащIэ 

- гъатхэпэм (мартым) къы щыщIэдзауэ ар къевгъэхьын папщIэ Iэ щы-
 щIэвдз  хъунущ Урысей  пощтым и дэтхэнэ IуэхущIапIэми.

Мази 4-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 534-рэ кIэ пIейкIэ 48-рэ;
фэ езым пощтым къыщыфщтэжынумэ - сом 485-рэ кIэпIейкIэ  76-рэ.

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Урысейм и Президентым къыбгъэдэкI фIыщIэ

Футбол

Банк  Iуэхухэр

КъБР-м  и  Правительствэм

Зыгъэхьэзырар
ЩХЬЭЩЭМЫЩI Изэщ.

Уи гуащIэ еплъи, 
уи лъэ гъэбакъуэ.

Лъэпкъ Iущыгъэ:

Дунейм
щыхъыбархэр

КъБР-м узыншагъэр хъумэнымкIэ и 
 министр Къалэбатэ Рустам яхуэзащ Нал-
шык къалэ дэт лицей №2-м медицинэ 
унэтIыныгъэ иIэу къыщызэрагъэпэща 
классхэм щIэс еджакIуэхэм. ЗэIущIэм 
щытепсэлъыхьащ къэралым щIэныгъэ 
нэхъыщхьэ щызрагъэгъуэт и еджапIэхэм 
я медицинэ къудамэхэм унэтIыныгъэ 
 хэхакIэ узэрыщIэтIысхьэнум, узынша-
гъэр хъумэнымкIэ IэнатIэм щIэуэ къы-
хыхьа  технологиехэмрэ Iэмалхэмрэ, 
 дохутыр IэщIагъэр зыхуэдэм.

МИНИСТРЫМ къызэрыхигъэщамкIэ, ап-
хуэдэ зэхыхьэхэм я къалэн нэхъыщхьэр 
 медицинэ IэщIагъэм ныбжьыщIэхэр де-
гъэхьэхыным и мызакъуэу, абыкIэ щIэны-
гъэ зэзыгъэгъуэтынухэр республикэм щы-
лэжьэным къыхуеджэнырщ. «Медицинэ 
гъэсакIуэ-ущиякIуэхэм я еджапIэ къызэд-
гъэпэщынущ, курыт школ къэс щIыналъэм 
и медицинэ IуэхущIапIэхэм я дохутыр нэ-
хъыщхьэхэр едгъэбыдылIэнущ. Апхуэдэ 
щIыкIэкIэ еджакIуэхэм Iэмал яIэнущ 
 сы маджэщхэм щекIуэкI лэжьыгъэм нэхъ 
гъунэгъуу зыщагъэгъуэзэну, къыхаха 
 IэщIагъэр зыхуэдэр IуэхукIэ ягъэунэхуну. Ди 
мурадщ мыпхуэдэ зэIущIэхэр мазэ къэс 
 едгъэкIуэкIыну. Мы илъэсым Налшык къа-
лэ медицинэ, химико-биологие класс 
щхьэхуэхэр зиIэ и еджапIэхэр зэщIэдгъэхьэ-

нущ, адэкIэ республикэм и районхэм щыIэ 
курыт школхэри Iуэхум къыхэтшэнущ», - 
жиIащ Къалэбатэ Рустам.

Налшык къалэ клиникэ сымаджэщ №1-м 
и дохутыр нэхъыщхьэ Кумыщ Анзор ли -
цейм и еджакIуэхэм я упщIэхэм жэуап 
 яритащ. Ахэр теухуауэ щытащ IэщIагъэм и 
унэтIыныгъэ зэмылIэужьыгъуэхэм, абыхэм 
ящыщу нобэ нэхъ щIэупщIэ зиIэхэм, сыма-
джэщым и лэжьыгъэр зэрызэтеублам, 
 дохутыр нэсым хэлъын хуей хьэлхэр зы-
хуэдэм, нэгъуэщI куэдми. Лицей №2-р 
дяпэкIэ Къалэ клиникэ сымаджэщ №1-м и 
нэIэ щIэтынущ, ахэр зэрызэгурыIуам тету 
еджакIуэхэр мыгувэу сымаджэщым ира-
гъэблэгъэнущ икIи япэу ахэр щагъэгъуэ-
зэнущ хирургие къудамэм и лэжьыгъэм. 

Апхуэдэу еджакIуэхэм я упщIэхэм жэуап 
иратащ КъБР-м узыншагъэр хъумэнымкIэ и 
министрым и къуэдзэ Къармэ Маратрэ 
 ведомствэм лэжьакIуэхэмкIэ, къэрал къу-
лыкъухэмкIэ, IуэхущIапIэ тхылъхэр зехьэ-
нымкIэ и къудамэм и унафэщIым и къа-
лэнхэр пIалъэкIэ зыгъэзащIэ Уэрдокъуэ Ру-
заннэрэ. 

КъБР-м узыншагъэр хъумэнымкIэ и ми-
нистрым къыкIэлъыкIуэ зэIущIэр щри-
гъэкIуэкIынущ Налшык къалэ дэт гимназие 
№14-м. 

ЩХЬЭЩЭМЫЩI Изэ.

Къэбэрдей-Балъкъэрым футболымкIэ и щIымахуэ 
 чемпионатым и гуп нэхъыщхьэм и зи чэзу зэIущIэхэр 
щызэхэтащ. Нэхъ гу зылъытапхъэу топджэгум ди -
хьэххэм яфIэгъэщIэгъуэну щытар зэхьэзэхуэм зэ-
рыщIидзэрэ я хьэрхуэрэгъу псори хигъэщIауэ чем-
пионыгъэм лъэ быдэкIэ хуэкIуэ Бахъсэн и «Ав-
тозапчасть»-мрэ нэгъабэрей зэпеуэм дыщэр къы-
щызыхьа «Тэрчымрэ» я зэ пэщIэтыныгъэрщ.

МЫ зэIущIэм еплъахэр зэшауэ пхужыIэнукъым, гъуэм 
 дагъэкIа топ ямылъэгъуами. КомандитIри ерыщу зэ ры -
зэпэщIэтар зэриуха 0:0 бжыгъэм къегъэлъагъуэ. Арати, 
чемпионатым зэрыщIидзэрэ «Автозапчасть»-м япэ хэ-
щIыныгъэр игъуэтащ. Абы щхьэкIэ къэмынэу бахъсэн-
дэсхэм я  пашэныгъэр зэрыбыдэщ.

Зэпеуэм етIуанэу къыщыкIуэ Зеикъуэ къуажэ и «Шагъ-
дийм» «Бабугент»-м и гъуэм дигъэкIа зы топым и 
 фIыгъэкIэ текIуэныгъэр къихьащ. Иджы ар «Ав-
тозапчасть»-м къызэ ры кIырыхур очкоищ къудейщ икIи 
ды щэм адэкIи щIэ бэ ныфынущ. Зеикъуэдэсхэм къакIэ-
лъыкIуэ Налшык и «Гор Ис»-р «Спартак-Д» текIуэфа-
къым. Джэгур зэ рытемыгъэ кIуауэ, 1:1-уэ, зэриухам 
къыхэкIыу абы очкоищ фIэкIуэдащ. Иджы абыхэм я зэ-
хуакур нэхъ иныж  хъуащ.

Гу зылъытапхъэхэм ящыщ зыщ Къэбэрдей-Балъкъэр 
къэрал университет командэм япэ текIуэныгъэр къы-
зэрихьам. Иджыри къэс щыIа джэгугъуэ пщыкIузым 
хэщIы ныгъэ фIэкIа ямыIэу иужь дыдэ, епщыкIуханэ, 
увыпIэм къыщыхута студентхэм 3:2-уэ бжыгъэкIэ Ис-
лъэмей къуажэм и гупыр хагъэщIащ. Гуапэ пщымыхъуу 
къанэркъым «Ды гъафIэ къалэм» футбол зэIущIэхэр ипэ 
зэманхэм елъытауэ екIурэ ещхьу къызэгъэпэщауэ зэры-
щекIуэкIыр. Видеокамерэхэм я фIыгъэкIэ хабзэм кIэ-
лъыплъхэм ста дионым къыщекIуэкIыу хъуар ялъагъури, 
къемызэгъ къэ хъумэ къызэпаудыну Iэмал щыIэщ. Жэщ 
хъуами, уэздыгъэхэм губгъуэр къагъэнэхури, топджэгур 
къагъэувыIэркъым. 

АдэкIэ щыгъуазэ фыхуэтщIынщ адрей зэIущIэхэр зэ-
риухам: «Псыгуэнсу» (Псыгуэнсу) - «МАХ» (Малкэ) - 1:3, 
«Локомотив» (Налшык) -«Инал» (Къэрэгъэш) - 2:2, 
«Шэджэм-2» (Шэджэм ЕтIуанэ) - «Мурбек-ФШ» (Нал-
шык) - 1:2, «Хьэ тIохъущыкъуей» (ХьэтIохъущыкъуей) - 
«Искра» (Алътуд) - 0:3.

КъыкIэлъыкIуэну зэIущIэхэр, хабзэ зэрыхъуауэ, 
щэбэтым рэ тхьэмахуэмрэ зэхэтынущ. А махуэхэм 
зэдэджэгунущ: мазаем и 25-м -«Бабугент» - «Инал», «Ав-
тозапчасть» - «МАХ», «Ислъэмей» - «Тэрч»; мазаем и              
26-м - «ГорИс» - «Шэджэм-2», «КъБКъУ» - «Шагъдий», 
«Псыгуэнсу» -«Искра», «ХьэтIохъущыкъуей» - «Мурбек-
ФШ» командэхэр. 

ШАФИЙ  Аслъэн.

Дунейпсо хабзэр 
къызэпеуд

Сириемрэ Израилымрэ я 
зэныкъуэкъу-зэпэщIэтыны-
гъэхэр илъэс куэд щIауэ 
 къокIуэкI. Мамырыгъэм теу-
хуа зэпсэлъэныгъэхэр пIа-
лъэкIэрэ ирагъэкIуэкIми, 
 зэгурыIуэныгъэм хуэкIуэр-
къым.

СИРИЕМ и «SANA» къэрал 
агентствэм къызэритамкIэ, 
мы махуэхэм Израилыр ра-
кетэкIэ еуащ Дамаск и ип -
щэкъухьэпIэ щIыналъэ хэм. 
Къалэм унэ зыбжанэ щы-
зэтракъутащ, цIыхуи 5 хэкIуэ-
дащ, 15-м фэбжь зэхуэ мы-
дэхэр ягъуэтащ.

Къэхъуам теухуа и Iуэху 
еплъыкIэр къигъэлъэгъуащ 
УФ-м Хамэ къэрал IуэхухэмкIэ 
и  министерствэм. Абы и теле-
грам-напэкIуэцIым щыжиIащ 
Израилым IэщэкIэ зэщIэузэ -
да и къарухэр зэригъэкъуан-

«Албир» мэкъумэш зэгухьэныгъэм 
(СХПК) и унафэщI Алэкъей Инал щIы 
Iуэхум, гъавэ гъэкIыным, экономикэм 
 куууэ хэзыщIыкI IэщIагъэлIщ. Абы зэры-
жиIэмкIэ, Урысейм и Мэкъумэш банкым    
и щIыналъэ къудамэр КъБР-м и фер-
мерхэм я дежкIэ щIэгъэкъуэныфIщ. 

«КЪАЛЭН нэхъыщхьэу зыхуэдгъэувыжа-
хэр зэгъэхъулIэнымкIэ зэгухьэныгъэм 
 хэтхэм ахъшэкIэ зыкъытщIэзыгъакъуэри 
дэ Iэпыкъуэгъу нэс къытхуэхъури Урысейм      
и Мэкъу мэш банкым и щIыналъэ къуда-
мэрщ. Зи гугъу тщIы ахъшэ хъумапIэм «Ал-
бир» зэгухьэныгъэм хэтхэр 2005 гъэм 
щыщIэдзауэ дыдолажьэ. А лъандэрэ, а 
IуэхущIапIэм кредиту 50-м щIигъу къеIыт-
хащ. Абы щыгъуи, ди зэгухьэныгъэм хэт -
хэм ящыщу захуэзыгъэзахэм ахъшэ хъума-
пIэм зэи «хьэуэ» къахухигъэкIакъым, щIы-
хуэ зытелъахэми щатыжыну пIалъэм фIа-
гъэкIакъым», - жеIэ Алэкъей Инал. 

Гъавэм елэжьхэм мэкъумэш банкым 
ахъшэ щIыхуэ къарет, проценти 5 фIэкIа 
щхьэщатыкIын хуэмейуэ. ТехникэщIэ къа-
щэхунумэ, техуэр процентищщ. Абы щы-
гъуэми япэ илъэс ныкъуэм зыри япшыны-
нукъым. Гъэш къэзышхэми литр къэсы ху -
кIэ сом бжыгъэ гуэр хуозэ: абы теухуауэ 
къэралым республикэм къыхуиутIыпщ 
 ахъ шэр а IэнатIэм Iутхэм хуагуэшыж. Гу-
лъытэ лей ягъуэт хьэсэхэм псы щIэзыгъэ-
лъа дэхэм: щIым псы зэрытраутхэ «фрегат-
кIэ» зэджэ Iэмэпсымэ къэзыщэхуахэм, псы 
зэрыкIуэ бетон кIэнауэ зыгъэжахэм я Iуэ -
хум трагъэкIуэдам и Iыхьэ ныкъуэр къа-

ретыж. Ауэ а псор цIыхум къащылъысы -
жыр я тхылъымпIэхэр зэгъэкIуамэщ, щIэ-
хъумэ щымыIэу я лэжьыгъэр зыхуэдэр 
 къагъэлъагъуэмэщ…

«Худачых щIыкIэу щIыхуэ зэрырат прог-
раммэр гъэзэщIэнымкIэ ахъшэ хъумапIэм 
илэжьыр хуэмыщхьэпэнкIэ Iэмал зимыIэщ 
мэкъумэшым елэжь IуэхущIапIэхэмрэ       
щхьэ закъуэ хьэрычэтыщIэхэмрэ зыкъау-
жьы нымкIэ, я пщэ далъхьэжа къалэнхэр         
и чэзум ягъэзэщIэнымкIэ», - жеIэ Урысейм 
и Мэкъу мэш банкым и щIыналъэ къудамэм       
и унафэщI Сокъур Алим. 

Мэкъумэш IэнатIэм пыщIахэм ахъшэкIэ 
зэрызащIигъакъуэр сэбэпышхуэщ, къэра-
лыр зэрыщыту къэтщтэнщи, губгъуэ лэ-
жьыгъэхэм щехъулIэнымкIэ, Iэщым къит 
хъе рым хигъэхъуэнымкIэ, ерыскъы и лъэ-
ныкъуэкIэ зыкъызэригъэпэщынымкIэ. 

2022 гъэм къриубыдэу, Урысейм и Мэкъу -
мэш банкым и республикэ къудамэм 
хьэрычэт цIыкIумрэ курытымкIэ и Iэна-
тIэхэм щIыхуэу яритар сом мелуан 391-м 
ноблагъэ. 

КъаIэрыхьар къагъэсэбэпащ сэгъуэ- 
къехьэлIэжыгъуэм техникэр зыхуэчэм щы-
мыIэу хуэгъэхьэзырынымкIэ, дагъэ-гъэ-
сыныпхъэхэмкIэ къызэгъэпэщынымкIэ, 
щIы гъэпшэрхэр и чэзум къешэлIэнымкIэ, 
жылэхэр къэщэхунымкIэ, нэгъуэщIхэмкIи. 

2000 гъэм къызэрагъэпэща Урысейм и 
Мэкъу мэш банк акционер зэгухьэныгъэр 
(АО-р) мы зэманым къэралым и ахъшэ 
 хъумапIэ нэхъ лъэщ дыдэхэм ящыщщ. 

БЭРАУ  Бышэ.

КъБР-м и Правительст -
вэм къыщызэщIакъуэжащ 
республикэм Лъэпкъ Iуэху-
хэмрэ жылагъуэ проектхэм-
кIэ и министерствэм 2022 
гъэм зэфIигъэкIар. Абы хэ-
тащ КъБР-м и Правитель-
ствэм и УнафэщIым и 
 къуэдзэ Хъубий Марат, 
 КъБР-м и Жылагъуэ пала-
тэм и тхьэмадэ Берд Хьэз-
рэталий, министерствэм и 
лэжьакIуэхэр, жылагъуэ, 
дин IуэхущIапIэхэм я лIы-
кIуэхэр.

КъБР-м лъэпкъ Iуэхухэмрэ 
жылагъуэ проектхэмкIэ и ми-
нистр КIурашын Анзор 
жиIащ 2022 гъэм IуэхущIа-
пIэм, муниципальнэ щIына-
лъэхэмрэ дин, жылагъуэ, 
щэнхабзэ зэгухьэныгъэхэм -
рэ и дэIэпыкъуэгъуу, лэжьы-
гъэ купщIафIэ куэд зэрызэ-
фIигъэкIар. Псом хуэмыдэу 
абы хэм я лэжьыгъэр зыхуэ-
гъэ зауэ щытар республикэм 
щыпсэу лъэпкъхэр зэгуры-
Iуэу, зэрылъытэу зэдэгъэп-
сэу нырщ, дин зэхущы ты-
кIэхэр егъэфIэкIуэнырщ, 
щIа лэгъуалэр хэкупсэу къэ-
гъэхъунырщ. А Iуэхухэр къы-
зэгъэпэщыным нэгъабэ ху-
хахащ сом мелуан 19,5-рэ. 
КъищынэмыщIауэ, КIура-
шыным къыхигъэщащ хамэ 
къэралхэм щыпсэу ди лъэп-
къэгъухэм министерствэр зэ-
пымыууэ япыщIауэ зэры щы-
тыр, абыхэм защIэгъэкъуэ-
ным гулъытэ хэха зэрыхуи-
щIыр. Псалъэм папщIэ, 2022 
гъэм къызэрагъэпэщащ ди 
лъэпкъэгъухэм я анэдэлъхуб-

Мэстафэ Тинэ и «Тем-
бот» фильмыр Налшык и 
«Дея» киногъэлъэгъуа-
пIэм япэу утыку къыщра-
хьащ. Ар гъэмахуэ кIуам 
щIэ упщIэшхуэ иIэу Ивано-
вэ щагъэлъэ гъуащ Тар-
ковс кий Андрей и цIэр 
зезыхьэ «Зеркало» ду-
нейпсо фестивалымрэ Во-
логдэ щекIуэкIа Voices ки-
нофестивалымрэ. Санкт-
Петербург дэсхэр  абы 
 щеп лъащ «Аврора» кино-
театрым. Иджы лэжьы-
гъэр къэралым и къалэ 
куэдым  я кинотеатрхэм 
щагъэлъа гъуэ. КъыжыIап-
хъэщ, «Тембот» фильмыр 
«Региональное кино Рос-
сии» урысей псо зэпеуэм 
зэрыщыте кIуар. 

ФИЛЬМЫМ гъуджэм 
 хуэ дэу къыщыгъэлъэгъуэ-
жащ иджырей щIалэгъуа-
лэм я псэукIэр, адэ-анэмрэ 
бы ным рэ яку дэлъ зэхущы-
тыкIэхэр. Тембот и хъуэпса-
пIэр - адэ-анэм, ныбжьэ-
гъум я гулъы тэщ, абыхэм 
ягу дыхьэнырщ. Курыт 
еджапIэр къэзыуха, илъэс 
16 хъу ныбжьыщIэм еджа-
пIэ нэхъыщхьэм адэкIэ и 
щIэныгъэм щыпищэну пIа-
щIэркъым. Тембот махуэм - 
щIакхъуэ щагъажьэ цехым, 
жэщым - хъумакIуэу мэ ла-
жьэ. Хьэрычэт Iуэху къызэ-
Iуахын я мураду, и ныбжьэ-
гъумрэ абырэ ахъшэ щIы -
хуэ къащтэ, ауэ и лэжьэгъу 
щIалэм ахъшэр зыIэре-
гъэхьэри «зегъэкIуэдыж». 
ЩIыхуэр щи мытыжым, 
къы зыIихам ар еубэрэжь. И 
анэм ар зэм псалъэкIэ, зэм 
нэщхъкIэ, зэм IуэхукIэ егъэ-
шынэ. И адэм ар иджыри 
сабийуэ къигъанэу зэре-
жьэжар, анэм и закъуэ зэ-
рипIар лъэужьыншэу кIуэ-
дакъым. Анэм абы лъагъу-
мыхъуныгъэ хуиIэу къэ-
хъуащ, и адэм и фэ 
ирип лъырти. НыбжьыщIэр 
балигъым и псалъэ, чэн-
джэщэгъу щыхуэныкъуэ зэ-
маным псоми я щIыб къы-
хуагъэзащ. Зэпымыууэ те-
лефонкIэ еп сэлъэну ху-
щIэкъу щхьэкIэ, и адэм зэи 
къытрихыркъым… ГъащIэм 
щемыхъулIэ, зэпы мыууэ 

шэр. «Израилыр тегъэчы ны-
хьауэ къыхудоджэ Сирием 
Iэщэ хуимыгъэдэлъэну. 
Иджы п сту абы щекIуэкI 
щытыкIэр къэплъытэмэ, ар 
къезэгъыххэркъым. Сирием 
къыщыхъуа щIыхъейм зэт-
рикъутахэр гъэкIуэдыжыным-
кIэ, Урысейри яхэту, къэрал 
куэдым зыщIагъэкъуащ, абы 
я къегъэлакIуэхэр, медицинэ 
лэжьакIуэхэр ягъэкIуащ, гу-
манитар дэIэпыкъуныгъэхэр 
хурагъашэ. Апхуэдэ къэхъу-
къащIэ шынагъуэм иужькIэ 
иджыри IэщэкIэ утегуп лIэныр 
дунейпсо хабзэм и мардэ хэ -
ми изагъэркъым», - щыжеIэ 
ведомствэм къыбгъэдэкI тхы-
гъэм.

Псалъэмакъ 
щхьэпэхэр

УФ-м ЕгъэджэныгъэмкIэ и 
министерствэм «Мыхьэ нэш-
хуэ зиIэ Iуэхухэм теухуа 
 псалъэмакъхэр» адэ-анэхэм 
папщIи къызэригъэпэщыну 
и мурадщ. Мы гъэ еджэ-
гъуэм ирагъэжьауэ еджа-
кIуэхэм папщIэ апхуэдэ 
дерс хэр къэралым и курыт 

школхэм щрагъэкIуэкI. Тхьэ-
махуэ еджэгъуэм и япэ ма-
хуэр абы теухуа сыхьэтым-
кIэ къыщIадзэ. Дерсхэм я 
къалэн нэхъыщхьэр ныб-
жьыщIэхэр хэкупсэу, къэра-
лым щызекIуэ хабзэхэр 
 ялъытэу къэгъэхъунырщ, я 
тхыдэм, щэнхабзэм щыгъэ-
гъуэзэнырщ. 

- «Мыхьэнэшхуэ зиIэ Iуэху-
хэм теухуа псалъэмакъхэр» 
адэ-анэхэм я дежкIи щхьэпэ 
хъуну къэтлъытащ икIи мыгу-
вэу а Iуэхур едгъэжьэнущ, - 
щыжиIащ УФ-м егъэджэны-
гъэмкIэ и министр Кравцов 
Сергей ЕгъэджакIуэхэм я 
щIэныгъэм зегъэужьынымкIэ 
зэгухьэныгъэм и правленэм 
иригъэкIуэкIа зэIущIэм. - 
Иджыпсту долэжь адэ-анэхэм 
яфIэгъэщIэгъуэн хъун папщIэ 
ар нэхъ щIэщыгъуэу зэры зэ-
хэдгъэувэным.

Адэ-анэхэм яхуэгъэза пса-
лъэмакъхэр хэгъэзыхь хэмы -
ту икIи онлайн жыпхъэм иту 
егъэкIуэкIыпхъэу къелъытэ 
УФ-м и Къэрал Думэм егъэ-
джэныгъэмкIэ и комитетым 
хэт Вассерман Анатолэ. «Адэ-
анэхэм къалэн куэд зэраIэр 

къыдгуроIуэ икIи зи гугъу 
тщIы псалъэмакъхэм псоми 
зэман хухахыфынукъым. Сэ 
шэч къытесхьэркъым апхуэ -
дэ дерсхэр абыхэми щхьэпэ 
зэрахуэхъунум, сыт щхьэкIэ 
жыпIэмэ, гъащIэм мыхьэ-
нэшхуэ щызиIэ Iуэхугъуэхэрщ 
абы къыщаIэтынур. ХэкIыпIэу 
щыIэр интернетыр къэгъэ сэ-
бэпынырщ, апхуэдэу адэ-
анэхэр Iуэхум нэхъ тыншу 
къыхэша хъунущ».

Мазаем и 21,
гъубж

Анэдэлъхубзэм и дунейпсо 
махуэщ

Экскурсиер езыгъэкIуэ-
кIым и дунейпсо махуэщ

1819 гъэм Санкт-Петербург 
къэрал университетыр къы-
зэIуахащ.

1920 гъэм Урысейр элект-
рификацэ щIынымкIэ и къэ-
рал комиссэр (ГОЭЛРО) 
къызэрагъэпэщащ.

1922 гъэм къалъхуащ 
шапсыгъ тхакIуэ цIэрыIуэ Лох-
вицкий Михаил (Аджыкъу-
Джэрий).

1932 гъэм къалъхуащ био-
логие щIэныгъэхэмкIэ док -
тор, КъБКъУ-м и профессор, 
УФ-м, КъБР-м щIэныгъэхэм-
кIэ щIыхь зиIэ я лэжьакIуэ, 
Урысей академием и член-
корреспондент Тембот Ас-
лъэнбий.

1949 гъэм къалъхуащ къэ-
факIуэ, КъБР-м щIыхь зиIэ и 
артист Нэгъуд Борис.

Дунейм и щытыкIэнур
«pogoda.yandex.ru сайтым 

зэритымкIэ, Налшык пшэр 
техьэ-текIыу щыщытынущ. 
 Хуабэр махуэм градуси 3 - 4, 
жэщым градуси 2 - 3 щыхъу-
нущ.

мыхъумыщIагъэ къы зы-
щыщI, зи адэ-анэр къы-
зыдэмыIэпыкъу, ныб-
жьэгъу хэр къызэпцIыжа 
Тембот шы Iэныгъэ ин, пщIэ, 
нэмыс дыболъагъу. Абы 
 мурад ещI Налшык къи-
гъанэу, Дагъыс тэным лэ-
жьакIуэ кIуэуэ гъащIэм и 
увыпIэ къыщигъуэ тыжыну.

Режиссёрхэм я лэжьыгъэ 
куэдрэ зытраухуэщ мы 
филь мым лъабжьэ хуэ-
хъуар. Кавказ Ищхъэрэм 
щыпсэу щIалэгъуалэр зы-
гъэгузавэ Iуэху зэIумыбз -
хэр лэжьыгъэм Iуданэ 
плъыжькIэ пхышащ. Курыт 
еджапIэ е еджапIэ нэ-
хъыщхьэ къэзыуха щIа-
лэхэмрэ хъыджэбзхэмрэ 
фIы уэ къагуроIуэ респуб-
ликэми гъунэгъу щIы на-
лъэхэми улахуэфI къы-
щыпхь лэ жьапIэ зэрыщу-
мыгъуэтынур. Зэрыхабзэ-
щи, щIалэгъуалэр Москва е 
Санкт-Петербург лэжьапIэ 
макIуэ. 

- Си щыуагъэхэм хуэдэ си 
студентхэм зэраIэщIэкIым 
гу лъызотэр. Ауэ, сэ си 
щыуа гъэхэр сощIэжри, 
абы хэм къы зэры трамы гъэ-
зэжыным теухуа чэнджэщ-
хэр язот, - жеIэ «Тембот» 
фильмым и  художественнэ 
унафэщI Сокуров Алек-
сандр. - Езыгъэджахэм 
 нэхъыфI ди гъэсэнхэр 
 хъумэщ ди къалэныр дгъэ-
зэщIауэ къыщытлъытэнур!

ЛIыхъужь нэхъыщхьэм 
(Тембот) и ролыр игъэзэ-
щIащ Налшык щыщ Тау-
мурзаев Марат. Абы и анэу 
джэгур ЩоджэнцIыкIу Алий 
и цIэр зезыхьэ Къэбэрдей 

къэрал драмэ театрым и 
 артисткэ Мысостышхуэ Ма-
ринэщ. 

- Тембот и ролыр зыгъэ-
зэщIэнум куэдрэ сылъы-
хъуащ. Ауэ юрист IэщIа-
гъэм хуеджэ икIи есэпым-
кIэ егъэджакIуэ Марат ки-
ном и зэ фIэкI щеплъыжыну 
зыкъы щысхуигъазэм, сце-
нарийм къемыджэ щIыкIэ 
къызгу ры Iуат ар а ролым 
зэрыпэлъэ щынур, - жеIэ 
Тинэ. - Лэжьыгъэм и сцена-
рийр хэ къистхыкIыжащ. 
Курыт еджапIэр къэзыуха 
щIалэгъуалэр адэ-анэм я 
нэIэм щIагъэтщ. Псалъэм 
папщIэ, зыхуеджэну IэщIа-
гъэр къыхрагъэхыркъым. 
Щыуагъэ яIэщIэкIми, абы-
хэм хуитыныгъэ етыныр 
сфIэзахуэщ. Аращ си филь-
мымкIэ жысIэну сызыхуей -
ри. Пэжщ, ди нэхъыжьхэм       
я жыIэ дыфIэмыкIыну да-
гъэсащ, ауэ языныкъуэхэм 
деж зыдужьынымкIэ, ди 
хъуэп сапIэхэм далъэIэ сы-
нымкIэ ахэр зэран щы-
хуэхъу щыIэщ. Ар щызгъэ-
хьэзырым сыхущIэкъуащ си 
егъэджакIуэм и хъэтIым сы-
къызэрыте кIы ным. Къы кIэ-
лъыкIуэ си  фильмыр ко-
медие жанрым тезухуэнущ. 

Фильмым щIэлъщ Лагутэ 
Виталийрэ Зимарев Роман -
рэ я уэрэдхэр. Лэжьыгъэр 
къыдагъэкIащ «Пример ин-
тонации» мыкоммерцэ 
фон дымрэ «Ленфильм» 
киностудиемрэ я мылъ-
кукIэ. 

ТЕКIУЖЬ  Заретэ. 
Сурэтыр  КЪАРЕЙ Элинэ 

трихащ. 

Япэу Налшык щагъэлъагъуэ
ЩIэ

ЗэгурыIуэныгъэм,
гуапагъэм, хабзэхэм

яхуэгъэзауэ

зэхэр егъэджынымкIэ он-
лайн-курсхэр. Апхуэдэуи ха-
мэ къэрал къикIауэ Къэбэр-
дей-Балъкъэрым щыIэхэр 
тыншу ди гъащIэм хэгъэзэ-
гъэным хуэгъэза Iэмал псо -
ри IуэхущIапIэм къегъэсэ -
бэп. Ахэр къызэрагъэпэщ 
«КъБР-м жылагъуэ IуэхущIа-
пIэхэм ядэлэжьэным теухуа-
уэ», «Хамэ къэрал щыпсэууэ 
Къэбэрдей-Балъкъэрым къэ-
кIуэжыну хуей ди лъэпкъэгъу-
хэм дэIэпыкъуэгъу яхуэхъу-
ным и IуэхукIэ» КъБР-м и 
къэрал программэхэмрэ 
 УФ-м и къэрал цIыхубэ поли-
тикэр 2022 - 2025 гъэхэм Къэ-
бэрдей-Балъкъэрым щыгъэ-
зэщIэнымкIэ щыIэ Iэмалхэм 
япкъ иткIэ. 

IэщэкIэ ЗэщIэузэда Къа-
рухэм къулыкъу щыщIэным 
къыпэрыкIыжа офицерхэм я 
«Мегапир» лъэпкъ зэгу хьэ-
ныгъэм КъБР-м щиIэ къуда-
мэм и унафэщI Аттаев Жа-
шарбэч къыщыпсалъэм къы-
хигъэщащ, дуней псор мы 
 зэманым зыхэт гъэунэхуны-
гъэхэм ухэплъэмэ, къалэн нэ-
хъыщхьэу зыхуагъэувыжып-
хъэр терроризмэмрэ экстре-
мизмэмрэ зэрыпэщIэтын 
 хуей Iуэхухэмрэ лъэпкъхэм я 
зэхуаку зэрыхьзэрий къы дэ-
мыгъэхъуэнымрэ зэрыарар. 
Абы теухуауэ КъБР-м Лъэпкъ 
Iуэхухэмрэ жылагъуэ проект-
хэмкIэ и министерст вэм лэ-
жьы гъэшхуэ зэрыригъэ-
кIуэкI ри жиIащ. «НКО-хэм 
цIыхухэм я псэукIэр егъэ фIэ-
кIуэным тещIыхьауэ ягъэ хьэ-
зыр проектхэр ягъэзэщIэным 
хухах ахъшэр мы гъэм хуэдэ 

1,5-кIэ хэхъуащ. Апхуэдэуи 
министерствэм фIыщIэ хуэс-
щIыну сыхуейт 2022 гъэм 
Къэбэрдей-Балъкъэрым и 
илъэси 100-р гъэлъэпIэным 
хуэдгъэхьэзыра «Равнение 
на героев Отечества» Iуэхур 
къызэдгъэпэщынымкIэ щIэ-
гъэкъуэн къызэрытхуэхъуам 
щхьэкIэ. Апхуэдэ щапхъэхэр 
куэду къыпхуэхьынущ», - 
жиIащ Аттаевым. - Мыхьэнэ 
мынэхъ мащIэ иджыпсту 
зиIэр Украинэм щекIуэкI 
Iуэхухэм хэтхэм защIэгъэ-
къуэнырщ. Мы зэманым 
Къэбэрдей-Балъкъэрым и 
бюд жетым къыхигъэкIар сом 
мелуан 300-м щIигъуащ абы-
хэм яхуэгъэзауэ. Ауэ мыбдеж 
къыхэзгъэщынурат: мылъку-
кIэ къэгъэнауэ, икъукIэ мы-
хьэнэшхуэ зиIэщ гъэунэхупIэ 
щыIэ ди щIалэхэр зэрыдгъэ-
гушхуэн Iуэхухэм елэжьын-
ми. Ар жылагъуэ IуэхущIа-
пIэхэм ди пщэ зэрыдэлъыр 
зыщыдгъэгъупщэ хъуну-
къым.

Налшык къалэм и щIыпIэ 
 администрацэм и Iэтащхьэм 
и къуэдзэ Хурэ Тимур, УФ-м 
ЮстицэмкIэ и министерст-
вэм и управленэу Къэбэрдей-
Балъкъэрым щыIэм и зы 
 къудамэм и унафэщI Гиля-
ховэ Каринэ, Къэбэрдей- 
Балъкъэр Республикэм ис 
мус лъымэнхэм я дин Iуэху-
щIапIэм и унафэщI Дзасэжь 
Хьэзрэталий, Налшык ок-
ругым и члисэхэм я благо-
чиннэ Бобылёв Валентин, 
Дуней псо Адыгэ Хасэм и 
тхьэмадэ Сэхъурокъуэ 
Хьэу тий сымэ.

ЗэIущIэм къыщыпсэлъащ  
Министерствэм и лэжьыгъэм 
арэзы зэрытехъуэр къызэ-
хуэсахэм къыхагъэщащ, ап-
хуэдэуи 2023 гъэм зэ лэ жьы-
нухэмрэ я мурадхэмрэ аб -
деж щагъэбелджылащ. Абы-
хэм ящыщу къагъэлъэгъуащ 
мылъку къэлэжьыным те-
мыщIыхьа IуэхущIапIэхэм 
жы лагъуэм дежкIэ мыхьэнэ 
зиIэ я проектхэр къызэра-
гъэпэщын папщIэ зэры зы-
щIагъакъуэ Iэмалхэм зрагъэ-
гъэужьынур. Къищы нэмы-
щIауэ, УФ-м и Президентым 
«Урысейм лъэпкъ хабзэхэр 
щыхъумэнымрэ егъэ фIэ-
кIуэнымкIэ къэрал полити-
кэм и лъабжьэм теухуауэ» и 
Унафэм къыщыгъэлъэгъуа 
къалэнхэми гулъытэ хэха 
 хуащIынущ.

Хъубий Марат къыхигъэ-
щащ лъэпкъ, дин зэхущы-
тыкIэхэм зегъэужьын и лъэ-
ныкъуэкIэ министерствэм 
 къалэнышхуэ зэригъэза-
щIэр, абы иригъэкIуэкI Iуэху-
хэр зэгурыIуэныгъэм, гуапа-
гъэм, лъэпкъ хабзэхэмрэ 
щэн хабзэмрэ хъумэным 
зэрыхуэгъэзар.

БАГЪЭТЫР  Луизэ.

Дохутыр  IэщIагъэм
драгъэхьэх

Чемпионыгъэр
зэIэпаха?

 Къэбэрдей-Балъкъэрым футболымкIэ и гуп нэхъыщхьэм 
щIымахуэ чемпионатыр зэрыщекIуэкIыр

Дж.

12
12
12
12
12
11
12
12
12
11
12
12
12
12
12
12

Къ.

11 
10
8
7
7
6
5
5
4
4
3
3
3
2
2
1

З.

1
1
3
2
2
2
2
0
1
1
3
3
2
2
2
1

Т.

53-10
32-10
34-20
32-9
32-10
18-13
25-24
17-30
14-25
14-28
23-22
17-31
14-27
16-35
13-34
12-40

О.

34
31
27
23
23
20
17
15
13
13
12
12
11
7
7
4

ФI.

0
1
1
3
3
3
5
7
7
6
6
6
7
8
8
10

Командэхэр

1. «Автозапчасть»
2. «Шагъдий»
3. «ГорИс»
4. « Тэрч»
5. « Искра»
6. «МАХ»
7. «Ислъэмей»
8. «Шэджэм-2»
9. «Бабугент»
10. «Мурбек-ФШ»
11. «Спартак-Д»
12. «Псыгуэнсу»
13. «ХьэтIохъущыкъуей»
14. «Инал»
15. «Локомотив»
16. «КъБКъУ»

Щапхъэ

Пэрытхэр

Iуэху  зехьэкIэ

Псалъэ  Iущхэр

Нобэ  Анэдэлъхубзэм  и  дунейпсо  махуэщ

А ФIЫГЪУЭ мылъытэр хъу-
мэныр лъэпкъым щыщ псоми 
ди зэхуэдэ къалэну зэрыщы-
тыр гурэ псэкIэ зыхэтщIэу, 
Шэджэм щIыналъэм ит школ-
хэм адыгэбзэр щезыгъэджхэм 
анэдэлъхубзэм и IэфIагъыр 
щIэб лэм зыхегъэщIэнымкIэ 
тху зэ фIэкI къэдгъанэркъым. А 
Iуэхум набдзэгубдзаплъэу кIэ-
лъоплъ егъэджэныгъэмкIэ 
щIыналъэ IэнатIэм и методикэ 
къудамэр. Псом япэрауэ, егъэ-
джакIуэхэм я щIэныгъэм ха-
гъэхъуэн, я лэжьыгъэ и пIа-
лъэкIэ, Iуэху зехьэкIэкIэ зэ-
хъуэжэн папщIэ, семинархэр, 
конференцхэр къызыдогъэ-
пэщ. Апхуэдэу ди тхакIуэхэм я 
юбилейхэм ирихьэлIэу литера-
турэ пшыхьхэр, зэхуэс куп-
щIафIэхэр идогъэкIуэкI. 

ЖыпIэнурамэ, ди щIына-
лъэм и егъэджакIуэхэри абы-
хэм я нэIэм щIэт ныбжьы-
щIэхэри бзэр хъумэнымрэ 
егъэ фIэкIуэнымрэ хуэунэтIауэ 
АнэдэлъхубзэхэмкIэ урысей-
псо федеральнэ институтым, 
КъБР-м ЕгъэджэныгъэмкIэ и 
министерствэм, абы и къуда-
мэу егъэджакIуэхэм я Iэза-
гъым, ябгъэдэлъ щIэныгъэм 
хэгъэхъуэныр зи къалэн цент-
рым, ХьэтIохъущокъуэ Къазий 

ЩIы хъурейм лъэпкъыу тетым я тхыдэр, 
зэрахьэ хабзэхэр, адрейхэм къазэ рыщ-
хьэщыкI я лъэпкъ нэщэнэхэр, гупсы сэ-
кIэмрэ псэукIэмрэ къозыгъащIэу щыIэр 
абыхэм яIурылъ бзэрщ - я анэдэлъхуб-
зэрщ. Аращ цIыхум дунейр къызэрищIэ, 
фIымрэ Iеймрэ зэхигъэкIыфу щIэблэр 
 нэхъыжьхэм япэ дыдэ зэраущий, адэ-
анэхэм быным гъэсэныгъэ зэрыхалъхьэ 
Iэмэпсымэ нэхъыщхьэр. 

ДУНЕЙМ щызекIуэ бзэхэм ятеухуа къэ-
хутэныгъэ хьэлэмэтхэр щызэхуэхьэса 
«Ethnologue» («Этнолог») каталогым зэри-
тымкIэ, 2023 гъэм ирихьэлIэу ЩIы хъурейм 
щызокIуэ, абы щыпсэу цIыхухэр иропсалъэ 
бзэ 7151-м. Ахэр хохьэ бзэ унагъуи 142-м. А 
бзэхэм ящыщу 40-р нэхъ зызыужьауэ щытщ, 
абыхэм иропсалъэ дунейм тетхэм я Iыхьэ 
 щанитIыр. ЩIэныгъэлIхэм къызэралъытэм-
кIэ, бзэр дунейм и къэхъугъэ нэхъыщхьэ ды-
дэщ. Ар зей лъэпкъым и гупсысэхэр къы-
зэрыщ гъуджэщ, сыту жыпIэмэ и анэдэлъхуб-
зэращ цIыхум и псэм и щытыкIэр нэсу 
 къы зэриIуэтэфыр, и гупсысэхэр зэ ры зэ кIэ-
лъи хьыфыр, и псалъэр зэригъэшэрыуэфыр. 
ГъащIэм и «дэкIуеипIэ» куэдым и щIэдза-
пIэщ анэдэлъхубзэр. АтIэми, бзэр акъыл за-
къуэкIэ къыпхуэгъэщIынукъым - ар лъэпкъ-
псо хъугъуэфIыгъуэщ, лэжьыгъэщ, лъэп-
къым игущ, и псэщ. 

Анэдэлъхубзэм апхуэдиз къару зэриIэращ, 
дауи, ар хъумэным, зегъэужьыным, къащIэ-
хъуэ щIэблэм яIурылъу, анэбзэм и IэфIыр 
цIыкIу щIыкIэ сабийм зыхегъэщIэным цIыху 
акъылыфIэхэм, хэкупсэ нэсхэм сыт хуэдэ 
лъэхъэни мыхьэнэшхуэ щIратыр. ЦIыхум 
узэрыщыгугъ хъунури кърипщIэфынущ ар и 
бзэм зэрыхущытымкIэ. Ущалъхуа Хэкур 
фIыуэ плъагъури пцIыщ, уи анэдэлъхубзэр, 
лъэпкъ щэнхабзэр, хабзэр фIыуэ умы -
лъагъумэ. Зи анэдэлъхубзэм апхуэдэ мы хьэ-
нэ ин иIэу къызыщымыхъу лъэпкъым, цIыху 
щхьэ хуэм, гува-щIэхами, зыхащIэнущ яIэ-
щIэ кIа щыуагъэр лъэпкъкIуэдым ухуэзышэ 
гъуэгуу зэрыщытыр. 

Тенджыз Iуфэм Iулъ пшахъуэр хы толъ-
къуным зэрилъэсым хуэдэу, зи бзэм и зэ -
фIэкI псори ирикъуу къэзымыгъэсэбэп 
лъэпкъым и къарур хуэмурэ щIокIуэсыкIри, 
хамэ лъэпкъхэм, зи бзэр зыхъумэхэм, зезы-
гъэужьхэм, ар лъэпкъпсо фIыгъуэу къа-
лъытэу пщIэ хуэзыщIхэм, яхошыпсыхьыж. 
Апхуэдэ къэхъукъащIэ гуауэхэм, лъэпкъхэм я 
щхьэ кърикIуа гузэвэгъуэхэм и щапхъэхэр 
 гъунэжу хэтщ дунейпсо тхыдэм. КIуэдыжа-
хэм хабжэ ар анэдэлъхубзэу къэзылъытэ 
цIыху зимыIэ бзэхэр. Апхуэдэ ди къэралым 
щыхъуащ камасхэм, сойотхэм, убыххэм, айн-
хэм, югхэм я анэдэлъхубзэхэр. Мыбдежми 
щынэрылъагъущ бзэ щымыIэмэ, лъэпкъри 
зэрыкIуэдыр. 

«Лъэрымыхь хъуауэ» е «жейм иIыгъыу» 
 къалъытэ бзэхэри мащIэкъым. Апхуэдэхэм 
хохьэ лъэпкъым къыщIэувэ щIэблэм ямы-
джыж хъуа бзэхэр. КIуэдыжынкIэ шынагъуэ 
зыщхьэщыхьащ ахэри. Апхэдэут а «узыфэ 
бзаджэр къазэрыпкърыхьар» дунейпсо тхы-
дэм къриубыдэу кIуэдыжауэ къалъытэ бзэ 
мини 9-м щIигъум! 

ООН-м иригъэкIуэкIа къэхутэныгъэхэм 

ятепщIыхьмэ, 2100 гъэм ирихьэлIэу лъэпкъ 
цIыкIухэм я анэдэлъхубзэхэм ящыщ куэд 
щы Iэжынукъым. ЮНЕСКО-м къыдигъэкI 
«Дунейм тет бзэхэм я атлас» журналым 
къыщыхьа дэфтэрхэм итщ мы зэманым 
зекIуэ бзэхэм ящыщу 2500-м нэсыр (абыхэм 
яхэтщ цIыху 30 фIэкIа зэрымыпсалъэхэри) 
къэкIуэну илъэси 10 бжыгъэхэм къриубыдэу 
дунейм текIуэдыкIыжыну. ЩытыкIэ шына-
гъуэм иту къалъытэ зей лъэпкъхэм я нэ-
хъыжьхэм фIэкIа, къащIэхъуэ щIалэгъуалэм 
ирикъуу къамыгъэсэбэп бзэхэр: ижорхэм, 
кърым-тэтэрхэм, нанайхэм я анэдэлъхуб-
зэхэр. КIуэдыжынкIэ хъунущ лъэпкъым и са-
бийхэм анэдэлъхубзэу къамылъытэ цы-
джаныбзэр, мариибзэр, удмуртыбзэр. Уна-
гъуэм фIэкIа, жылагъуэми къэрал IэнатIэхэ-
ми къыщагъэсэбыпыркъым башкирыбзэр, 
чувашыбзэр, нэгъуэщIхэри. Ди жагъуэ зэ-
рыхъущи, апхуэдэхэм яхэхуащ абхъаз-адыгэ 
бзэ гупым щыщ адыгеибзэр. Ар узыгъэгулэз 
Iуэхугъуэщ. 

«Зи бзэм елъэпауэр уи псэми елъэпэуэ-
фынущ. Бзэмрэ псэмрэ зэтохуэ», - жиIащ 
адыгэ еджагъэшхуэ Елбэд Хьэсэн. Зи щхьэ 
пщIэ хуэзыщIыж дэтхэнэ цIыху балигъми 
къыгурыIуэн хуейщ анэдэлъхубзэм лъэпкъ 
тхыдэм щиубыд увыпIэр псом нэхърэ нэ-
хъыщхьэу зэрыщытыр. Аращ анэдэлъхуб-
зэхэр хъумэным хуэунэтIа унафэ щхьэхуэ 
ЮНЕСКО-м 1999 гъэм къищтауэ щIыщыта -
ри. Ар мазаем и 21-м щIытраухуами щхьэу-
сыгъуэ иIэщ. 1952 гъэм мазаем и 21-м 
 Бангладешым щызэтраукIащ зи анэдэлъху-
бзэм лей къытехьэ икIи абы къыхэкIыу ар 
 зыхъумэжыну мурад зыщIу утыку ихьа цIыху 
гупышхуэ. Къарурэ бжыгъэкIэ нэхъыбэ 
лъэпкъым зи гуащIэр мащIэ, зи хуитыны-
гъэкIэ дэкъуза нэгъуэщI лъэпкъым ири-
хыфыну лейм и щапхъэ наIуэу а махуэр 
цIыхубэ тхыдэм къыхэнащ. 

Илъэс 25-м нэсауэ Анэдэлъхубзэм и ду-
нейпсо махуэр къэрал куэдым щагъэлъапIэ, 
лъэпкъхэр хъума хъунымкIэ бзэхэм яIэ 
мыхьэнэшхуэм иджыри зэ псори иригъэ-
гупсысыжу. Ауэ, сыт хуэдэ махуэхэр яубзы-
хуами, хабзэхэр къыдагъэкIами, бзэм и 
къэкIуэнур псом япэу зэлъытар абы игъуэт 
къэрал гулъытэрщ. Апхуэдэу щытми, бзэм 
епха Iуэхугъуэ псори: бзэр гъэлэжьэныр, 
 хъумэныр, егъэфIэкIуэныр, зегъэужьыныр, 
унагъуэми лэжьыгъэми къыщыгъэсэ бэ пы-
ныр - къэрал унафэщIхэм я закъуэ я къалэну 
щыткъым. Ар и пщэрылъщ лъэпкъым и 
 дэтхэнэ цIыхуми. Къапщтэмэ, ди анэдэлъ-
хубзэу адыгэбзэм и дахагъыр, къабзагъыр, 
зэфIэкIыр гъэлъэгъуэныр, и IэфIагъыр 
 къыт щIэхъуэ щIэблэм зыхегъэщIэныр псоми 
ди зэхуэдэ къалэнщ: унафэщIхэми, щIэ-
ныгъэлIхэми, адэ-анэхэми, егъэджакIуэхэ-
ми, жыпIэнурамэ, зи анэдэлъхубзэр фIыуэ 
зылъагъу, ар зыIурылъ, абы и къэкIуэнум 
 игъэпIейтей адыгэ псоми. 

Щхьэж и анэдэлъхубзэр зэрихъумэжыным 
хущIэкъун хуейщ, бзэр зей лъэпкъым и 
тхыдэщ, и гъуджэщ, абы и зыужьыныгъэм 
ухуэзышэ гъуэгу нэхущи.

ЖЫЛАСЭ  Маритэ,
«Адыгэ псалъэ» газетым

егъэджэныгъэмрэ щIэныгъэмкIэ и 
къудамэм и унафэщI.

Лъэпкъ гупсысэм и гъуджэ

«Акъылыр ящэркъым, къащэхур-
къым - зрагъэгъуэт» адыгэ пса-
лъэжьыр и гъуэгугъэлъагъуэу са-
бийхэм ядолажьэ Аруан щIына -
лъэм и щыхьэр Нарткъалэ курыт 
школ №6-м адыгэбзэмрэ литера-
турэмрэ илъэс куэд лъандэрэ ще-
зыгъэдж Къущхьэ Ритэ. Зи IэщIа-
гъэм хуэIэижь, Iуэху зехьэкIэ пэрыт 
зиIэ лэжьакIуэм щIэблэм щIэныгъэ 
куу яриту, сабийхэр фIым, дахагъэм 
хуиущийуэ и IэнатIэр ныкъусаны-
гъэншэу ирехьэкI. 

РИТЭ зэхэдз имыщIу, зэхуэдэу егу-
гъуу ядолажьэ нэхъ сабий жыджэр-
хэми еджэным къыщыкIэрыхухэми. 
Аращ абы и еджакIуэхэм ящыщ куэд 
анэдэлъхубзэмрэ лъэпкъ литерату-
рэмрэ хуабжьу щIыдихьэхыр. Къущ-
хьэм и гъэсэнхэр езым хуэдэу жы-
джэрхэщ, щIэныгъэщIэхэм я лъы-
хъуакIуэщ, къэхутакIуэ ныбжьы щIэ-
хэщ. Абы сабийхэр къызэрыдихьэхыр 
бгъэдэлъ щIэныгъэ куум и закъуэ-
къым, атIэ и хьэл-щэн зэпIэзэры-
тымкIи, Iурылъ адыгэбзэ къабзэмкIи 
еджакIуэ цIыкIухэр етхьэкъу. И гъэсэн-
хэр и гъусэу Ритэ щIэх-щIэхыурэ хэтщ 
школпсо, куейпсо, республикэ зэ-
пеуэхэм, увыпIэфIхэри къыщехь. 
 ШколакIуэхэм я урысейпсо олимпиа-
дэм ехъулIэныгъэ лъагэхэр блэкIа 
илъэситI-щыми щызыIэрагъэхьащ 
Къущ хьэм и еджакIуэхэу Хьэвжокъуэ 
Каринэ, Къэмбэчокъуэ Даринэ, Хьэ-
лышх Данэ, Емгъэхь Лорианнэ сымэ. 
«Лъэпкъ» щIыналъэ зэпеуэ-фестива-
лым 1-нэ, 2-нэ увыпIэхэр къыщахьащ 
Щхьэгъэпсо Рустам, Бэждыгъу Да-
ринэ, Вэрокъуэ Каринэ сымэ. Бэ ж-
дыгъу Каринэ «Ди юбилярхэр» 
 зэ пеуэм Гран-при саугъэтыр къыщы-
хуагъэфэщащ. Апхуэдэ еджа кIуэфI-
хэр и мащIэкъым унэтIакIуэ Iэ кIуэ-
лъакIуэм. 

Дызэрыт зэманым хэт и дежкIи 
щэхукъым ди бзэр щытыкIэ гу-
гъум зэритыр, адыгэбзэмрэ лите-
ратурэмрэ ебгъэджыныр куэдкIэ 
нэхъ гугъу зэрыхъуар, языныкъуэ 
еджакIуэхэр, адэ-анэхэр хуей-
хуэмейуэ я анэдэлъхубзэм зэры-
хущытыр. Апхуэдэ щытыкIэм 
егъэ джакIуэми ар зыщылажьэ 
еджапIэми я лэжьыгъэр гугъу 
 къещI, гупсысэ куум хедзэ. Абы 
къы хэкIкIэ, дэ, егъэджакIуэхэм, ди 
 къалэн нэхъыщхьэщ сабийр сыт 
хуэдизкIи дихьэхыу ди дэтхэнэ 
дерсри къызэдгъэпэщыну. 

АРАЩИ, сэри а псор лэжьыгъэм 
къыхызолъытэри, зэрыс хузэ фIэкI-
кIэ си урокхэр нэхъ щIэ щыгъуэ, 
гъэщIэгъуэн зэрыс щIы ным иужь 
ситщ, адыгэбзэми ли тературэ урок-
ми къыщыдгъэсэбэп хъуну щыIэ 
бгъэдыхьэкIэщIэхэр, IэмалыщIэхэр, 
иджырей зэманым гъащIэм пэджэ-
жу, щIэуэ зыгуэр зэрыхэслъхьэ -
ным, щыIахэр, щыIэхэр къызэрыз-
гъэщIэрэщIэжыным сыхущIокъу. 
Апхуэдэу сэ нэхъ къэзгъэсэбэпхэм 
ящыщщ тестхэр, абыхэм еджа-
кIуэхэр нэхъ дахьэхыу, урокхэри 
 нэхъ щIэщыгъуэ ящIу къэслъытэу, 
абыкIэ зэджа тхыгъэхэр къэп-
щытэжыныр нэхъ сфIэтыншу. Нэ-
хъапэм 9 - 11-нэ классхэм адыгэ 
 литературэмкIэ тест лэжьыгъэхэр 
зэхэслъхьауэ щытащ, зыкъомри 
сри лэжьащ, ноби къызогъэсэбэп 
къэбэрдей-шэрджэс литературэм-
кIэ ядж тхакIуэ-усакIуэхэм я твор-
чествэр къритпщытэжу. Апхуэдэ 
лэжьыгъэхэм еджакIуэхэр нэхъ зэ-
рыдихьэхыр, ягу зэрырихьыр, абы-
кIэ я щIэныгъэри нэхъ къэпщыта 
 хъууэ зэрыщытыр слъагъурти, псо-
ри зэпэслъытыжри, сэ иджы ды-
зэреджэ тхылъхэмкIэ щIэуэ зэ-
хэслъэхьэжащ тестхэр. Мыбы 
иджыри къыхэслъытащ апхуэдэ 
тест лэжьыгъэхэм ящыщу зыри 
 тхауэ, къыдэгъэкIауэ дызэримыIэр, 
еджакIуэхэми егъэджакIуэхэми дэ-
Iэ пыкъуэгъу зэрахуэхъунури дэ-
щIыгъуу. 

Сэ сызэреплъымкIэ, мыпхуэдэ 
лэжьыгъэхэр икъукIэ сэбэпышхуэ 
мэхъу еджакIуэхэр тхакIуэхэм я 
творчествэм щыгъуэзэнымкIэ. Япэ-
рауэ, классым щIэс псори къызэ-
щIиубыдэу жэуап къаIыбохыф, сыту 
жыпIэмэ тестхэр дифференциро-
ваннэщ, нэгъуэщIу жыпIэмэ, еджа-
кIуэ къэс узэреупщIыр и зэфIэкI 
елъытауэщ.

ЕтIуанэрауэ, еджакIуэхэм ящыщу 
зи къару нэхъ къимыхьхэми зыгуэр 
зрагъэщIэну, зы жэуап гуэр къыуа-
тыну, урокми зыгуэркIэ хэлэжьы-
хьыну яужь итщ. ГурыIуэгъуэщ, 
абыхэм ялъысри нэхъ упщIэ тынш-
хэращ. НэхъыфIу еджэхэри учеб-
никым имыт гуэрхэр къызэралъы-
хъуэным, къызэращIэным яужь 
итщ, сыт щхьэкIэ жыпIэмэ абыхэм 
упщIэ нэхъ гугъухэр, тхыгъэм щыщ 
пычыгъуэу тхылъым имытхэр ящыщ 
ялъосри. Мыпхуэдэ урокхэр, тестхэр 
зэрезгъэкIуэкIри зэхуэдэкъым. Язы-
ныкъуэхэм деж еджакIуэ псоми 
тестхэр щхьэхуэу яхузогуэшри, урок 
псом согъэлажьэ, тестхэм хэтщ урок 
псокIэ яхуэмыухын, упщIэхэр зэ-
рыхъу бжыгъэм теухуауэ. Адрейхэм 
деж доскам щызогъэлажьэ, ком-
пьютерымкIэ упщIэхэр кърезгъа-
дзэурэ сахоупщIыхь. ГукIэ зрагъэ-
щIэн хуей гуэр естауэ къыщызжа-
IэкIэ, ар зэзымыгъэщIам тестхэр 
 изотри, хуей-хуэмейми жэуап гуэр 
къызитын хуей мэхъу. Мыбдеж си 
лэжьыгъэр тынш къэзыщIхэм 
щыщщ 9 - 11-нэ классхэм щадж 
усакIуэ, тхакIуэ псоми я гъащIэмрэ 
литературэ лэжьыгъэмрэ теухуа 
тестхэр зэрызиIэр. 

Ди  гъащIэм  и  фащэ

Ритэ и ехъулIэныгъэхэм я лъаб -
жьэщ и лэжьэкIэ купщIафIэр, и дерс-
хэм я ухуэкIэ хьэлэмэтыр. Къапщтэ -
мэ, Интернетым и Iэмалхэр къигъэ-
сэбэпурэ, Ритэ ирегъэкIуэкI щIына -
лъэ зэмылIэужьыгъуэхэм щыщ 
са бийхэр зэпызыщIэ дерсхэр. Апхуэдэ 
лэжьэкIэ мардэри хохьэ сабийхэр 
анэдэлъхубзэм нэхъри дезыгъэхьэх 
Iэмалхэм. И дерсхэм къадэкIуэу, Ритэ 
школым къыщызэригъэпэщащ икIи 
щрегъэкIуэкI «Адыгэ хабзэр», «Удэ зы-
хьэх грамматикэр» гупжьейхэр. Абы-
хэм йокIуалIэ егъэджакIуэм и гъэсэн-
хэм я процент 35-м нэсыр. А бжы-
гъэхэри щыхьэт тохъуэ Къущхьэм и 

Iуэху зехьэкIэ пэрытым. 
Аруан щIыналъэм хиубыдэ курыт 

школхэм адыгэбзэмрэ литературэм -
рэ щезыгъэджхэм я методикэ зэ-
гухьэныгъэм и унафэщI Тхъуэст Фа-
тIимэ зэрыжиIэмкIэ, Къущхьэ Ритэ и 
дерсхэр дапщэщи къызыхуэтыншэу 
зэхэгъэуващ, егъэджэныгъэ-гъэсэ-
ныгъэм и мардэ псори къыщылъы-
тауэ, егъэджэныгъэм и Iэмал пэрыт-
хэр лэжьыгъэм къыщигъэсэбэпу. 
ЩIэ ныгъэ куу зыбгъэдэлъ егъэджа-
кIуэр сытым дежи хущIокъу и Iэза-
гъым зэрыхигъэхъуэным. Ритэ и зэ-
фIэкIхэмкIэ, и Iуэху зехьэкIэ пэры-
тымкIэ ядогуашэ къыдэлажьэхэм икIи 
абыхэм яхуэщхьэпэн чэнджэщхэр 
яретыф. А Iуэхугъуэхэм къадэкIуэу, 
егъэ джакIуэ пашэр щIэх-щIэхыурэ 
ира гъэблагъэ ныбжьыщIэхэм я олим-
пиадэ, зэпеуэ лэжьыгъэхэр къэ зып-
щытэ гупым. Апхуэдэу Ритэ хэтщ 
адыгэ литературэмкIэ къыдэкI зэ ре-
джэ тхылъхэм я рецензентхэм. 

- Езгъаджэ сабийхэм куэдрэ яжы-
зоIэ уи анэдэлъхубзэм хуэбгъадэ хъун 
хъугъуэфIыгъуэ куэд дунейм зэры-
темытыр. Ди бзэр ди псэу, ар ди 
лъэпкъ гъащIэм и фащэу зэрыщытыр 
абыхэм зэрызыхезгъэщIэным сыху-
щIокъу, - жеIэ Ритэ. - НыбжьыщIэхэр 
уи дерсым дебгъэхьэхын папщIэ, уэ ар 
фIыуэ пщIэуэ абыхэм я пащхьэ 
 укъиувэныр мащIэщ. ЩIэныгъэ куум 
щIыгъун хуейщ, псом япэрауэ, бзэм 
хууиIэ лъагъуныгъэр, къыкIэлъыкIуэу, 
иджырей зэрырагъаджэ Iэмалхэр. 
ЕджакIуэхэм дазэрыдэлажьэ щIы-
кIэхэр зэмылIэужьыгъуэ зэрыт щIы-
ным дыхущIэкъуу, урок къызэрыгуэкI-

хэм хыдоухуанэ джэгукIэ-къэхутэ ны-
гъэхэр, зэпеуэхэр, гупу зы Iуэху къи-
иным елэжьыныр, абы къытхуигъэув 
къалэнхэр зэгъусэу зэфIэтхыныр, нэ-
гъуэщIхэри. 

ЩIэм и лъыхъуакIуэ нэсу къалъытэ 
Къущхьэ Ритэ. Ар дапщэщи жыджэру 
хэтщ илъэс 20-м щIигъуауэ ди рес-
публикэм щекIуэкI «Си бзэ - си псэ, си 
дуней» фестиваль-зэпеуэм. «Адыгэб-
зэмкIэ иджырей дерс» унэтIыныгъэм, 
«Методикэ лэжьыгъэ нэхъыфI» зэ-
пеуэм пашэ зэрыщыхъуам къапэ -
кIуэу, зэфIэкI лъагэ зыбгъэдэлъ егъэ-
джакIуэм мызэ-мытIэу гулъытэ лъагэ 
къыхуащIащ. Иджыблагъэ Къущхьэм 
къратащ Къэбэрдей Адыгэ Хасэм, 
ЕгъэджэныгъэмкIэ щIыналъэ Iэна-
тIэм къабгъэдэкI щIыхь, фIыщIэ 
тхылъхэр, «Си Хэку дыщэ, фIыуэ 
 узолъагъу» щIэныгъэ-къэхутэнынъэ 
 проект лэжьыгъэфI утыку зэрыри-
хьам, «АнэдэлъхубзэкIэ екIуэкI зэ-
дауэхэр» зэпеуэм щIэныгъэ куу къы-
щызыгъэлъэгъуа ныбжьыщIэхэр зэ-
рыхуигъэхьэзырам папщIэ. 

ЕгъэджакIуэ Iэзэ, щIэблэм я унэ-
тIакIуэ IэкIуэлъакIуэ, зи лэжьыгъэм 
гурэ псэкIэ бгъэдэт Къущхьэ Ритэ 
 гъащIэм хуиIэ хъуэпсапIэхэр къе-
хъулIэну, мурадыщIэхэм ялъэIэсыну 
ди гуапэщ. Апхуэдэ гъэсакIуэм я нэ -
Iэм щIэту балигъ гъащIэм хыхьэ ди 
ныбжьыщIэхэр хэкупсэу къызэры тэ-
джынум, псом ящхьэращи, зи анэ-
дэлъхубзэр зыIурылъ, ар зыхъумэ 
цIыхуу лъэпкъым зэрыхэувэнум шэч 
хэлъкъым. 

КЪАРДЭН  Марэ.
Аруан щIыналъэ 

Езы тест лэжьыгъэхэм къызэ-
щIаубыдэ тхакIуэм и гъащIэр, и ли-
тературнэ лэжьыгъэр, тхыгъэ итха-
хэр, дджы тхыгъэхэр, темэр, гупсысэ 
нэхъыщхьэр, образхэр, художест-
венно-изобразительнэ Iэмалхэр, 
бзэм зезыгъэужь лэжьыгъэхэр, нэ-
гъуэщI хэри. КIэщIу жыпIэмэ, тхы-
гъэхэр я купщIэкIи, я жыпхъэкIи 
 куууэ зэпкъ рыха мэхъу. Тхыгъэм 
 къемыджа, щымыгъуазэ, урокым 
хуэмыхьэзыр еджакIуэри тхакIуэм и 
творчествэм щыгъуазэ хъуауэ, зы 
оценкэ гуэр  къихьауэ щIокIыж. 
Апхуэдэу, лъэныкъуэ псомкIи тхы-
гъэхэр къы зэпкъ рызых тест лэжьы-
гъэхэмкIэ еджа кIуэхэм я щIэныгъэр 
здынэсыр,  художественнэ тхыгъэм 
къыщыIэта темэм, гупсысэм, къы-
щы гъэсэбэпа художественно-изоб-
разительнэ Iэмалхэм, бзэм и къу-
леягъым зэры щыгъуазэр нэсу къэ-
хута мэхъу.

Сэ сызэрегупсысымкIэ, еджа-
кIуэхэм я щIэныгъэр къэпщытэным-
кIэ икъукIэ мыхьэнэшхуэ иIэщ тест 
лэжьыгъэм. Тестхэм хохьэ 9 - 11-нэ 
классхэм къэбэрдей-шэрджэс ли-
тературэмкIэ тхыгъэу дджы псори, 
классщIыб еджэныгъэмкIэ урок 
тхурытху е хырых класс къэс хэту, 
программэмкIэ къызэрыдитым хуэ-
дэу и гъусэу. КлассщIыб урокхэм 
программэм хэмыти хэзгъэхьащи, 
псори зэхэту автор 73-м я творчест-
вэр къызэщIеубыдэ лэжьыгъэм.

АдэкIэ къыхэзгъэщыну сыхуейщ 
илъэс еханэ лъандэрэ сэри си 
еджакIуэхэри дыдихьэхыу щIэны-
гъэ-къэхутэныгъэ, проект лэжьы-
гъэхэр зэредгъэкIуэкIым, абыхэмкIэ 
зэпеуэхэм дызэрыхэтым, текIуэны-
гъэ куэди къызэрытхьым. Абыхэм-
кIэ дэ дыхэтащ «Си бзэ - си псэ, си 
дуней» зэпеуэм, район администра-
цэм и унафэщIым и цIэкIэ гъэ 
къэсыхукIэ ирагъэкIуэкI зэпеуэм, 
ХьэтIохъущокъуэ Къазий и цIэр зе-
зыхьэ Адыгэбзэ Хасэм, «Сигма»-м, 
егъэджакIуэхэм я щIэныгъэм щыха-
гъахъуэ институтым (центрым) ира-
гъэкIуэкI зэпеуэхэм, нэгъуэщI куэд-
ми. Темэхэр зэхуэдэкъым, хэт бзэм, 
хэт адыгэ лъэпкъым, хэт пса-

лъэжьхэм, псалъэ шэрыуэхэм, хэти 
щIыуэпсым теухуащ, ауэ иужьрей 
илъэсищым, дыдихьэхри, ди щIы-
пIэхэм я фIэщыгъэхэр къэтхутащ. 
Ислъэмейм, Инарыкъуейм, Къан-
шыуейм ейхэр къэтхутащ. Псори 
зэхэту щIыпIи 116-м я тхыдэр ттхы-
жащ. Абыхэм псоми сурэт тетхащ, 
абыхэм теухуауэ щыIэ хъыбархэр, 
тхыдэхэр зыщIэжхэм захуэдгъа-
зэурэ абы къаIуэтэжахэр ттхыжащ. 

Зэпеуэ защIэкIи школ гъащIэр 
зэхэткъым, дэ Iуэхугъуэ зэмы лIэу-
жьыгъуэ куэди къызыдогъэпэщ. Гъэ 
къэс Адыгэ тхыбзэм и махуэм, 
Адыгэхэм я махуэм, Щыгъуэ-щIэж 
махуэм ирихьэлIэу едгъэкIуэкI 
лэжьыгъэхэм нэмыщI, щIэх-щIэ-
хыурэ зэхызошэ литературэ кафе 
(клуб), жьэрыIуатэ журнал, бзэмкIэ 
зэпсэлъэныгъэхэр. Мыбыхэми 
еджакIуэхэр дихьэхыу хэтщ.

А псоми къадэкIуэу, мурад быдэ 
сщIыри къалэну зыхуэзгъэувыжауэ, 
ди тхакIуэ, усакIуэ, драматург цIэ-
рыIуэхэм я махуэщIхэм ирихьэлIэу 
литературэ-макъамэ пшыхьхэр изо-
гъэкIуэкI. Апхуэдэу къызэзгъэпэ-
щащ ЩоджэнцIыкIу Алий, Мэш-
бащIэ Исхьэкъ, КъардэнгъущI Зы-
рамыку, КIыщокъуэ Алим, Нало 
 Заур, нэгъуэщIхэми ятеухуа литера-
турэ пшыхь инхэр. Апхуэдэ зэ хы-
хьэхэм тхакIуэм и творчествэ псор, 
лэжьыгъэу иIар къыщызэпкърыха 
мэхъу, апхуэдэу сценарийхэр сотх-
ри.

Абыхэм къищынэмыщIауэ, сэ 
щIэх-щIэхыурэ спектакль гуэрхэри 
згъэувыну сфIэфIщ, программэм-
кIэ дджы драмэ тхыгъэхэм къадэ-
кIуэу, дигу нэхъ ирихьауэ, еджа-
кIуэхэри нэхъ дэзыхьэхахэр къыхы-
дохри, абыхэм ящыщ Iыхьэ гуэрхэр 
догъэув. А лэжьыгъэхэр республи-
кэпсо утыкухэм къыдохьэ, зэпеуэ-
хэм дыхэтщ, ехъулIэныгъэхэри зы-
Iэрыдогъэхьэ. Псалъэм папщIэ, 
 КъардэнгъущI Зырамыку и «Къэ-
бардэрэ Iэлътудрэ» пьесэмкIэ япэ 
увыпIэр къыщытхьащ республикэм. 
Си гъэсэнхэм я зыIыгъыкIэм кIэ-
лъыплъахэм жаIэрт ахэр артист 
дыдэхэм я джэгукIэм зэрыхуагъа-
дэр. «Хьэжыгъэ пут закъуэм», 
«Къам ботрэ Лацэрэ», «Мадинэ», 
«ТекI бжэщхьэIум», «ЦIыху напэ», 
нэгъуэщIхэми щыщ Iыхьэхэр дгъэу-
вауэ щытащ.

Апхуэдэу къыхэзгъэщыну сы-
хуейт: ди школакIуэхэр гъэ еджэ-
гъуитI зэкIэлъыкIуэм хэтащ КъБР-м 
и Парламентым и ЩIалэгъуалэ па-
латэм бзэмкIэ иригъэкIуэкIа зэ-
дауэхэм (дебатхэм), увыпIэфIхэри 
къыщахьащ. 

Ди анэдэлъхубзэр, лъэпкъ лите-
ратурэр фIыуэ ялъагъуу, абыхэмкIэ 
щIэныгъэ ябгъэдэлъу щIэблэр 
 къыт щIэувэн папщIэ, егъэджа кIуэ-
хэм тлъэкI къэдгъанэкъым. Адэ-
анэхэри абыкIэ дэIэпыкъуэгъу къы-
зэ рытхуэхъуным яужь итщ. 

ХЬЭРЭДУРЭ  Эммэ. 
Тэрч щIыналъэ 

КъэкIуэнум  хуэгъэпса  мурадхэр

и цIэр зезыхьэ Адыгэбзэ хасэм 
къыхилъхьэ Iуэхугъуэ псоми 
жыджэру хэтщ. Ди гуапэ зэры-
хъущи, хэт къудейм къы щы-
мынэу, ахэр а зэхуэсхэм, зэпе-
уэхэм къыщыхожаныкI. Иджы-
благъэ къапщытэжащ «Си бзэ 
- си псэ, си дуней» республи-
кэпсо зэпеуэм кърикIуахэр. 
НаIуэ зэрыхъуамкIэ, Шэджэм 
ЕтIуанэ жылэм дэт курыт школ 
№2-м абы етIуанэ увыпIэр къы-
щихьащ. 

Ди егъэджакIуэхэр зыхэта 
 нэгъуэщI Iуэхугъуэхэм я гугъу 
пщIымэ, щапхъэу къэпхъ хъу-
нущ илъэси 10-м щIигъуауэ 
Кавказ Ищхъэрэ федеральнэ 
субъектым къыщызэрагъэ -
пэщ «Дызэщхькъым, ауэ ды-
зэхуэдэщ» щIыналъэпсо зэпе-
уэр. Анэдэлъхубзэр езыгъэ-
джхэм я зэфIэкIыр щагъэлъа-
гъуэ а щIыналъэпсо зэпеуэм 
нэгъабэ хэтащ Шэджэм ЕтIуа-
нэ къуажэм дэт курыт школ 
№1-м адыгэбзэмрэ литера-
турэмрэ щезыгъэдж Хъубий 
Жаннетэ. Зэпеуэм къигъэув 
къалэнхэм япкъ иткIэ, ар хэтащ 
зэхьэзэхуэ зэмылIэужьыгъуэ-
хэм, икIи лэжьыгъэм творчес-
кэу зэрыбгъэдыхьэр, литера-
турэмрэ гъуазджэмкIэ иIэ зэ-
фIэкIхэр наIуэ къищIащ. «Дерс 

зэIуха» Iыхьэм Хъубийм къы-
щигъэлъэгъуащ бгъэдэлъ пе-
дагогикэ Iэзагъым и лъэны-
къуэхэр, и лэжьыгъэм лъабжьэ 
хуищI методикэ пэрытхэмрэ 
технологие пашэхэмрэ нэхъ 
тригъащIэу. Апхуэдэ зэфIэкI 
лъагэ зыбгъэдэлъ ди егъэ-
джакIуэр щытекIуащ а унэ-
тIыныгъэм. Жаннетэ и еджа-
кIуэ Хъубий Алий щытекIуащ 
«Урыс щэнхабзэм теухуауэ анэ-
дэлъхубзэкIэ сочиненэ» уры-
сейпсо зэпеуэм. Алий къыхуа-
гъэфэща щIыхь тхылъымрэ 
 саугъэтымрэ Москва къыщра-
тыжащ, ныбжьыщIэ зэчии-
фIэхэм я саулыкъукIэ абы къы-
щызэрагъэпэща гуфIэгъуэ 
зэхуэсым хэту. 

Апхуэдэу мэлажьэ ди егъэ-
джакIуэхэр, сабийм и анэ дэлъ-
хубзэр фIыуэ илъагъунымкIэ 
жэуаплыныгъэшхуэ я пщэ 
къызэрыдэхуэр гурэ псэкIэ зы-

хащIэу. Абыхэм ящыщ дэт-
хэнэри хущIокъу я дерсхэм 
 ныбжьыщIэхэр щымызэшу, 
щIэ щыгъуэу къызэрагъэпэщы-
ну, анэдэлъхубзэмкIэ класс-
щIыб лэжьыгъэ купщIафIэхэр 
ирагъэкIуэкIыну. 

КъэкIуэну зэманым хуэгъэп-
са мурадыфIхэри ди мащIэ-
къым. Ди районым хиубыдэ 
курыт школхэм ящыщ зым 
 мыгувэу къыщызэдгъэпэщы-
нущ щIыналъэм адыгэбзэмрэ 
литературэмрэ щезыгъэджхэм 
папщIэ семинар. Гулъытэншэ 
тщIынукъым Анэдэлъхубзэр 
 хъумэным и дунейпсо махуэр, 
Адыгэ тхыбзэм и махуэр, ма-
хуэгъэпсым къыщыхэгъэбел-
джылыкIа нэгъуэщI лъэпкъ ма-
хуэшхуэхэри. Ахэри, нэгъуэщI 
лэжьыгъэ купщIафIэхэри ед-
гъэкIуэкIынущ УФ-м и Прези-
дентым и жэрдэмкIэ къыхалъ-
хьа, ЕгъэджакIуэмрэ унэ тIа-
кIуэмрэ я илъэсым. Мы зэ -
маным жыджэру дыхэтщ 
Шко лакIуэхэм я урысейпсо 
олимпиадэм. 

Къалэнхэр куэд мэхъу, му-
радхэри аращ. А псори екIуу 
зэфIэзыхыфын IэщIагъэлIхэри 
щыдимащIэкъым Шэджэм 
щIы налъэм. Егъэджэныгъэм-
кIэ щIыпIэ IэнатIэм и уна фэщI-
хэри, методистхэри, егъэджа-
кIуэхэри - псори дызыхуэла-
жьэр зыщ: щIэныгъэ куу, гъэ-
сэныгъэ екIу зыбгъэдэлъ, 
хэ купсэ гурыщIэхэр зиIэ щIэблэ 
узыншэ ди республикэм, къэ-
ралым къихъуэнырщ. 

ЩОКЪАРЭ  Оксанэ,
Шэджэм щIыналъэм 

ЕгъэджэныгъэмкIэ и IэнатIэм
и методист, филологие 

щIэныгъэхэмкIэ кандидат. 

Анэдэлъхубзэр лъэпкъым и фIыгъуэ нэхъ лъапIэ дыдэхэм 
ящыщщ. Абы и къэкIуэнур щIэблэращи, адыгэбзэр езы-
гъэджхэр дыхущIэкъун хуейщ сабийхэм ар фIыуэ ящIэу 
къызэрыдгъэтэджыным. НыбжьыщIэхэм гурэ псэкIэ зы-
хегъэщIапхъэщ адыгэбзэм хуэдэу дахэ зэ ры щымыIэр. Аращ 
ди бзэм щIыхужаIэр ар и макъ зэхэлъыкIэкIэ телъыджэу, 
плъыфэбэу къигъэщIахэм ящыщу. «…Жьыбгъэ фийр, пщIа-
щэ пылъэлъыжам и щхъыщхъыр, псы уэрым и макъыр, щIым 
и бэуэкIэр, псыхъуэм хэлъ мывэхэр зэры зэнтIэIур, гу къеуэ-
кIэм и даущыр, къуалэбзум я уэрэдыр» - а псори къы зы-
хуэтыншэу кърипIуэтэным адыгэхэм ди бзэр хуэщIауэ къа-
лъытэ еджагъэшхуэхэм. 

Гурылъыр
къызэраIуатэ

Iэмал
 

Анэдэлъхубзэр анэ гумащIэм хуэ-
дэщ.

Анэдэлъхубзэр - хущхъуэ пэлъы-
тэщ.

Бзэр гурылъыр къызэраIуатэ Iэ-
малщ.

Дэтхэнэ зы лъэпкъми и тхыдэм нэ-
хъыфIу щыгъуазэ зэрызыхуэп щIы-
фынур абы и анэдэлъхубзэмкIэщ.

Бзэр лъэпкъым и гупсысэхэр 
къызэрыщ гъуджэщ. 

Акъыл закъуэкIэ бзэр къыпхуэ-
гъэщIынукъым, ар - лъэпкъпсо хъу-
гъуэфIыгъуэщ.

ЦIыхум узэрыщыгугъ хъунур 
 кърипщIэфынущ ар и анэдэлъхубзэм 
зэрыхущытымкIэ.

ЦIыхушхуэхэм
я гупсысэхэр

Уи Хэкур фIыуэ пхуэлъагъунукъым, уи 
анэдэлъхубзэр фIыуэ умылъагъуу.

ПАУСТОВСКИЙ Константин.

Зи бзэм елъэпауэр уи псэми елъэ-
пэуэфынущ. Бзэмрэ псэмрэ зэтохуэ.

ЕЛБЭРД Хьэсэн.

Бзэр зей лъэпкъым и тхыдэщ.
Бзэр зыужьыныгъэм ухуэзышэ 

 гъуэгущ.

КУПРИН Александр.

Тхыгъэр зейм теухуауэ
Хьэрэдурэ Эммэ Хьэсэн и пхъур Пэнагуэ Азэмэтджэрий и цIэр зэ рихьэу 

Инарыкъуей къуажэм дэт курыт школым щолажьэ, адыгэбзэмрэ лите-
ратурэмрэ щIэблэм яригъэджу. IэзагъымкIэ квалификацэ лъагэ зыб-
гъэдэлъ Хьэ рэдурэр жы джэру хэтщ Тэрч районым, республикэм адыгэ-
бзэмрэ литературэмкIэ къыщызэрагъэпэщ зэпеуэхэм, езыми и еджакIуэ 
цIыкIухэми увыпIэфIхэр къыщахьу. Егъэджэныгъэ-гъэсэныгъэ IэнатIэм 
илъэс 40-м нэсауэ пэрыт лэ жьакIуэ гумызагъэр, методикэ пэ рытхэр, Iэма-
лыщIэхэр дерсхэм мы чэму къыщызыгъэсэбэп егъэджа кIуэр и Iуэху 
 зехьэкIэ мардэхэмкIэ щапхъэ яхуохъу Тэрч щIыналъэми республикэми и 
егъэджакIуэ куэ дым. Хьэрэдурэм и псэ хьэлэл лэ жьыгъэм къыпэкIуащ 
 гулъытэ лъаги. Ар УФ-м егъэджэныгъэмкIэ щIыхь зиIэ и лэжьакIуэщ,  УФ-м, 
 КъБР-м Егъэджэныгъэмрэ щIэныгъэмкIэ я министерствэхэм, Егъэ-
джэныгъэмкIэ щIыналъэ IэнатIэм, Дунейпсо, Къэбэрдей Адыгэ Хасэ хэм 
къабгъэдэкI щIыхь, фIыщIэ тхылъхэр, дамыгъэхэр, саугъэт лъапIэхэр.

Зыгъэхьэзырар  ЖЫЛАСЭ  Маритэщ.

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iа тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

жэуап зыхь  сек ретарым и къуэд-

зэ ДыщэкI Соня, корректорхэу  
Елмэс  ФатIимэ (2, 3-нэ нап.), 
Инэрокъуэ Азэ мэт (1, 4-нэ нап.).

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

«Издательство «Юж-
ный регион» ООО-м 
щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Пэшхьэку ищIыну мурад ищIат Хъуэжэ. Ар жьантIэм ди-
гъэуващ абы. 

Я гъунэгъу фыз гуэр къыщIыхьэри:
- А Хъуэжэ махуэ, пщIэр сыт зищIысыр, пэшхьэкур жьан-

тIэм щащI хабзэ, мис мыбдежращ здэбгъэувын хуейр, - 
жиIащ. 

- Уэлэхьи, ари пэжу къыщIэкIынумэ, жиIэри Хъуэжэ 
пэшхьэкур абы къригъэлъэгъуа дыдэм деж ихьыжащ. 
ИтIанэ и ныбжьэгъу щIалэжьыр къыщIыхьэри:

- ЛIо, Хъуэжэ, махуэ заул хъуауэ хьэкур бощIри, бухкъым. 
А нэхъ здемыкIу дыдэм дежи щхьэ щыпщIрэ? Уэлэхьи, 
укъызэупщIын хуеямэ, дыщызэгъунэгъукIэ, дызэны б- 
  жьэ гъущ. Мис мыбдежщ пэшхьэкур здэщытын хуейр, - 
жиIащ.

Хъуэжэ пэшхьэкур икъутэжри, аргуэру ищIыжащ и ныб-
жьэгъум жыхуиIам деж. 

ИтIанэ Хъуэжэ и щыкъу анэр къэкIуащ. 
- А сымыгъуэт! Уи жьыщхьэ делэ дыдэ ухъужа сфIощI. Хьэ-

кур пхьыуэ мыбдеж щIэбгъэувар сыт? Мис мобдежщ здэ-
щытын хуейр, - абыи нэгъуэщI щIыпIэ къригъэлъэгъуащ. 

- А лажьэм имыхьын, щхьэуназэ сыфщIаи! Щхьэж зы-
хуейр жеIэ! - губжьащ Хъуэжэ! 

Еуэри Хъуэжэ пхъэбгъу гуэрхэр зэриIулIщ, шэрхъ цIы-
кIуиплI щIигъэувэри, хьэкур абы трищIыхьащ, здыжаIэмкIэ 
 игъажэу игъэувын хуэдэу.

Адэжынэ
Мэзджэд лъэпкъым хабжэ. 

Жыгым щыпы тIысхьэр зэ-
зэмызэ дыдэщ. И щIыбыр 
щхъуэ-гъуабжафэщ, фIы-
цIафэ къыщIэуэу; пщэ гупэр 
гъуэжьыфэщ, хулъащхьэр 
щхъуэщ, ныбэгу щIагъым, 
къандесым ещхьу, бжы гъэ 
хэлъщ. Анэр нэхъ цIыкIущ. 
Щопсэу Европэм, Азие 
ЦIыкIум, Ираным, нэгъуэщI 
щIыпIэхэми. Ди къэралым и 
ищхъэрэ-къухьэпIэ лъэ ны-
къуэхэу уэсыр здэкуэдым 
щыIэхэр ипщэкIэ  къо лъатэри, 
щIымахуэр щрах Ипщэ Укра-
инэм, Кавказыкум,  Ку рыт 
Азием. Адэ жынэхэм  нэхъ бэ-
гъуэгъуафIэ ди  къуалэбзухэм 
яхэмытми (зэ гъуэлъхьэгъуэр 
джэдыкIэ 24-м нос), я бжы-
гъэм кIуэ пэтми хощI, 
щхьэусыгъуэ зэхуэмы дэхэм 
къахэкIыу. 

Адрей джэд теплъэхэм 
елъы тауэ, адэжынэр (корос-
тель) нэхъ щымащIэщ Кав-
казыкум. Молэмусэ Хь. зэри-
тхымкIэ, XX лIэщIыгъуэм и 50 
гъэхэм ар и бжыгъэкIэ къы-
зэрыкIуэу щытащ. ИджыкIэ 
нэхъ щыплъагъур мэкъумэ-
шымрэ Iэщым рэ здэкIащхъэ 
къущхьэ лъапэхэрщ – мэкъу-
пIэхэм, хьэ сэпкъ хэм, чыца-
лъэхэм, псы  хъуэхэм. Iус нэ-
хъыщ  хьэр: удз тхьэмпэ, жы-
лэ, гъавэхэкI, хьэпщхупщ. 

Дыщэджэд
Мэзджэд лъэпкъщ. Джэд 

лIэужьыгъуэхэм я нэхъ дахэ 
дыдэу къалъытэ, щхъуэкIэп-
лъыкIэ нэрынэхэр куэду 
зыхэс адакъэ кIэ кIыхьым па-
пщIэ. Щхьэр, пщэр, бгъа-
щхьэр къащхъуэщ, тхыцIэр 
удзы фэщ, пкъы щIагъыр 
фIыцIэщ. Анэр нэхъ цIыкIущ, 

теплъэри апхуэдэу щIэра-
щIэкъым, кIагуэщ. ЩIы лъэ-
рыгъуалъхьэщ. Джэ джьей-
хэм цы Iув ятету фампIэхэм 
къопщ. И Iусыр адрей джэд 
лIэужьыгъуэхэм ейм хуэдэщ. 
Куэду щопсэу Индиемрэ Шри 
Ланкамрэ я мэзхэм. Зэры-
хуагъэфащэмкIэ, Европэм 
къы щашар V лIэщIыгъуэ-
ращ, абы лъандэри пщIантIэ-
гъэдахэ хьисэпкIэ къэрал 
куэдым унагъуэхэм щаIы-
гъщ. Дыщэджэдыр (павлин) 
ди хэ гъэгу мэзхэм щымып-
сэу ми, цIыкIуи ини фIыуэ 
ящIэу зэрыщытым и щы-
хьэтщ екIупсу хузэхалъхьа 
къуа жэ хьыр: «Адакъэ 
пщIыпщI, анэ пщIэгъуалэ». 

Къэрал куэдым я деж мы 
къуалэбзур пагагъэм, даха-
гъэм, хахуагъэм я дамы-
гъэщ. Урысейм деж ар зы-
гъэпIииным нэхъ ирапх. 

Жьынду
КIуркIунаум и лъэпкъэ-

гъущ. ПIащэщ, и пкъыр сан-
тиметр 62-72-рэ мэхъу, дамэ 
лъэныкъуэр – сантиметр 41-
52-м нос, къешэч килограм-
ми 2,1-3,2-рэ. Анэр нэхъ инщ, 
ауэ тIуми я теплъэр зэ-
хуэдэщ: тхыцIэр гъуэ жьы-
фэщ, кусэ-фIыцIафэ хэлъу, 
бгъэгу щIагъыр нэхъ ху-
жьыфэщ. Я цыр Iувщ. Уащы-
хуозэ мэз дэгухэм, губгъуэ 
тафэхэм, къумхэм, къуэхэм, 
къуэладжэхэм, къущхьэ лъа-
гэхэм. Щогъуалъхьэ щIыгум, 
къыр дурэшхэм, жыгыщ-
хьэхэм. Къизышыр анэм и 
закъуэщ. Шырхэр (тIу е щы) 
фIыуэ лъэтэф щыхъур я ныб-
жьыр мазищым щIигъумэщ. 

КъаущэкIу дзыгъуэ, тхьэ-
кIумэкIыхь, мэзджэд, тхьэ-
рыкъуэ, мэзбжэн чыцI. Щоп-

ЩIалэ гуэр щыIэт бдзэ-
жьей къиубыдым ирипсэууэ. 
Куэду къыщиубыди къэ-
хъурт, зыри къыхуэмыубыду 
щымэжалIи къыхуихуэрт. 

Зэгуэрым щIалэм бдзэ-
жьеишхуэ дыдэ къиубыдащ. 
Апхуэдэ бдзэжьеишхуэ абы 
и насып зэи къихьатэкъым. 
«Мыр пащтыхьым хуэсхьын-
щи, сеплъынщ къызэрыщы-
хъум», - егупсысащ ар. 

ЩIалэр пащтыхь унэм 
Iухьэри джащ. УнэIут гуэр 
къыщыщIэкIым, жриIащ: 
«Мыр пащтыхьым Iыхьэу 
къыхуэсхьащи, хущIыхьэ», - 
жери. УнэIутым пащтыхьым 
хуихьащ: «Мыр бдзэжьеящэ 
щIалэ гуэрым къуитыжащ», 
- жери. Пащтыхьым 
 бдзэжьейр къызэрыхуахьар 
гъэщIэгъуэн щыхъуащ икIи 
щIалэр къыщIригъэшащ. 

- Уэ, щIалэ, мыр дауэрэ гу-
къэкI пщIыуэ къысхуэпхьа? 
– щIэупщIащ пащтыхьыр. 

- Сэ куэд щIауэ бдзэжьей 
сощэ. Бдзэжьей куэди 
къэзубыдащ, ауэ мыпхуэдиз 
и инагъыу, мыпхуэдэу фэ те-
ту зэи къысIэрыхьатэкъыми, 
мыр къызэрызубыду сигу 
укъэкIащ: цIыхум пащтыхь 
зэрыдиIэм хуэдэу, бдзэ-
жьейми пащтыхь яIэу къы-
щIэкIынущ. Мы зыми 

Къуэдзокъуэ Залым Налшык и курыт еджапIэ 
 №33-м щIэсщ, Къэбэрдей-Балъкъэр гуманитар-тех-
никэ кол леджым заочнэу щоджэ. Школым зыхура-
гъаджэхэм щыщу псом нэхърэ тхыдэм нэхъ дехьэх:

- СФIЭГЪЭЩIЭГЪУЭНЩ нэхъапэхэм щыIа псэукIэр, 
дунейм къыщекIуэкIыу щытахэр, къэралыгъуэхэм я 
зэхущытыкIар, лIэщIыгъуэхэмрэ илъэсхэмрэ гъэщIэ-
гъуэну хэтар зэзгъэщIэну, - жеIэ абы. 

Залым адвокат хъуну щIохъуэпс. Ар и щыхьэтщ щIа-
лэр и хьэл-щэнкIэ зэрыгуапэм. 

- Пэжым сытету фIымрэ Iеймрэ зэхэзгъэкIыну, пцIы 
зытралъхьам сэбэп сыхуэхъуну сыхуейщ, - жеIэ. 

Залым спортсмен ныбжьыщIэщ. Илъэси 10 ипэ и 
адэм тхэквондом хигъэхьат. ИкъукIэ дихьэхащ абы. 
Жы джэру зегъасэ, зэпымыууэ зэхьэзэхуэхэм хэтщ, зэ-
рыгуш хуэ ехъулIэныгъэхэри иIэщ. Ар тхэквондомкIэ 
Урысеймрэ Европэмрэ я чемпионщ, Урысейм и кубо-
кыр къихьащ. 

ЩIалэм спортым щиIэ зэфIэкIхэм зэрыхигъэхъуэнум 
шэч къытетхьэркъым.

- Дуней псом и чемпион сыхъуну сыхуейщ! - жеIэ За-
лым. 

Тхьэм къригъэхъулIэ!
НАФIЭДЗ Ислъам.

Къехыу: 1. Къамыл; 2. Набдзэ; 3. Джэду; 4. Хьэрхьуп; 5. Лъэмыж; 7. Iэжьэ.
ЕкIуэкIыу: 4. ХьэмфIанэ; 6. Шыпсыранэ; 8. Ныбжь.

Къехыу: 1. Дадэ и жьакIэ мэуфафэри псы 
Iуфэм Iутщ. 2. Гуащэ къанитI зэлъэпагъщ. 3. 
Зи бын псори дзыгъуащэ. 4. ВакIуэ дэкIым 
кIэлъоджэ, къаджэ-наджэу къекIухь. 5. 
Быргу-быргуэ, быргу мыщэ, къуажищэ 
къызэптами, уэзмытын. 7. Пыф-сыф лъэ-

губгъуэ, зэразутI пэтIинэ.
ЕкIуэкIыу: 4. Бжьыхьэм ягъэтIылъу гулъ 

къыщищIым къащтэж. 6. Ди бжыхь джабэ 
хьэ дзакъэрей кIэщIэсщ. 8. Дэнэ укIуэми 
пкIэрымыкI.

Зэхэзылъхьар БИЦУ Жаннэщ.

сэу Европэм, Азием, Афри-
кэм, КъуэкIыпIэ Жыжьэм я 
щIыпIэхэм. Кавказым щыма-
щIэкъым, уащыпэщIохуэ, 
 къалэхэм къыщынэмыщIа, 
псэущхьэ здэщыIэ щIыпIэ 
псоми, Кавказ, Тебэрды мэз-
хэри хэту. Лъэтэжхэкъым, 
ауэ бжьыхьэмрэ щIымахуэм-
рэ мэIэпхъуэхэр. Жьындур 
(сова) ди IуэрыIуатэми лите-
ратурэми нэхъ IупщIу къахэщ 
 къуалэбзухэм ящыщщ. 
«Жьындури гугъат тхьэры-
къуэ къришыну», - псалъэ-
жьыр зи мурадымрэ зэ-
фIэкIымрэ зэщхьэщыкIхэм 
хужаIэ. 

КIыгуугу
КIыгуугу (кукушка) лъэп-

къым къы зэщIеубыдэ зи ина-
гъкIэ ку рыт къуалэбзухэр. Те-
плъэкIэ нэм зыкъыщIадзэ-
къым,  хъу хэм рэ анэхэмрэ 
зэхэгъэ кIыгъуейщ, лъэпхъу-
амбэ плIы рыплIхэщ – 
тIурытIу зэ пэ щIэхауэ, я пэр 
мащIэу къэгъэшащ, жьаб-
гъуэхэщ. КIыгуугу лъэпкъым 
яхэтщ зи шыр хэр езыр-езыру 
къизы шыжхэри, хамэ аб-
гъуэхэм джэдыкIэ щэхуу якIэ-
щIэ зылъ хьи е  къанэ щымыIэу 
зи бы ныр нэгъуэщI къуалэб-
зухэм къре зыгъэш, езыгъэпI 
лIэужьыгъуэхэри. КIыгуугу-
хэр лIэужьыгъуи 130-рэ 
 мэхъу, лъэпкъыгъуэ 34-уэ 
гуэ шыжауэ.

Кавказым щыIэр зы лIэу-
жьыгъуэщ. Хъухэм я тхыцIэр, 
кIэр щхъуэ-фIы цIафэщ. 
Жьэ гъур, бгъэгур, хулъа-
щхьэр нэхъ хужьщ. И 
 щIа гъым кусэ фIыцIэхэр зэп-
рокI. И нэхэри абыхэм я хъу-
реягъри гъуэжьщ. Анэхэр 
нэхъ  гъуабжафэщ. Урысейм 
щып сэухэр щIымахуэм Аф-
рикэм, Индием, нэгъуэщI 
 хуабапIэхэм мэлъэтэж. 

«Зи цIэ изыIуэжу мыкъурт», 
- кIыгуугум теухуа адыгэ пса-
лъэжьщ.

емыщхь бдзэжьейр сшхын-
къым, пащтыхьым хуэс-
хьынщ, жысIэри къыпхуэс-
хьащ.

ЩIалэм ар щыжиIэм, па-
щтыхьым и гуапэ хъущ, 
къыдэгъэжым дэIэбэри, 
дыщэ ахъшэ IэмыщIэ къы-
дихри къритащ, фIыщIи 
къы хуищIри къыщIигъэкIы-
жащ. Пащтыхьым и фызым 
игу техуакъым и лIым ищIар:

- Уэ игъащIэкIэ пащтыхь 
умыхъун, къэралри умы-
гъэпсэун. Бдзэжьей закъуэ 
къыпхуэзыхьам дыщэ Iэ мы-
щIэ ептри бутIыпщыжащ. 
Къегъэгъэзэжи  къе  Iыхыж. 

- Сыт жысIэу къеIысхыжы-
ну, естын естащ,- жи Iащ па-
щтыхьым. 

- ЖыпIэн бгъуэтыркъэ? 
Къегъэгъази: «Мы бдзэжьей 
къэпхьар хъу, хьэмэрэ бзы?» 
- жыIи еупщI. «Бзыщ» - 
жиIэмэ, «сэ сызыхуейр 
 хъут», - жыIэ. «Хъущ», - жи-
Iэмэ, «Сэ сызыхуейр бзыт», - 
жыIэ. Ар щхьэусыгъуэ щIыи 
дыщэр къеIыхыж, дыщэ 
 хъушэр ауэ йомыгъэхьу. 

ЩIалэм къригъэгъэ зэж-
ри, еупщIащ пащтыхьыр.

- Мы бджэжьей къэпхьар 
хъу, хьэмэрэ бзы? – жиIэ-         
ри.

- А зи нэмысыр нэхъ лъагэ 

хъун, мыхъумыбзщ.
Пащтыхьым абы и жэ-

уапыр фIэгъэщIэгъуэн хъу-
ри аргуэру зы дыщэ IэмыщIэ 
щIалэм иритащ. Дыщэ 
IэмыщIитIыр щызэхикIутэм 
щыгъуэ, IэмыщIэм имыхуэу 
зы дыщэ ахъшэ кIэрыхури 
ехуэхащ. ЩIалэм ар къип-
хъуэтэжри щIэкIыжащ. 

Пащтыхьым и фызыр 
 нэхъри къэгубжьащ:

- Плъагъурэ абы и 
 нэ хъуеиншагъэр, ар зи нэп-
сеягъым уэ апхуэдиз дыщэ 
ибот. А дыщэ закъуэ кIэры-
хуар ди унэ къринэжыну игу 
пыкIакъым. ИджыпступцIэ 
къегъэгъази къеIыхыж: «Сэ 
а къомыр уэстащ, уэ а зы ды-
щэ закъуэ пкIэрыхуар ди 
унэм къибнэжыну уигу пы-
кIакъым», - жыIи. 

ЩIалэм къригъэгъэзэ-
жащ:

- Уэ щIалэ, апхуэдиз дыщэ 
уэстам дыщэ закъуэ кIэры-
хуар унэм къыщIэбнэжыну 
сыту уигу пымыкIарэ? – жеIэ 
пащтыхьым.

- А зи нэмысыр нэхъ лъагэ 
хъун, - псынщIэу къыпидзащ 
щIалэм, - умыарэзымэ, къы-
зэпта псори узотыж, сэ ды-
щэкIэ уэсщэну бдзэжьейр 
къэсхьакъым. Дыщэ скIэ-
рыхуари сфIэмылъкуу къэс-
щтэжауэ аракъым. Абы и зы 
лъэныкъуэмкIэ уи Iэр щIэ-
дзащ, адрей лъэныкъуэмкIэ 
уи сурэтыр тетщ. Фэ а дыщэ 
ахъшэм фыхуэныкъуэ-
къым. Ауэ къыщIыхьэр теу-
вэу пащтыхьым и сурэтыр 
жыхафэгум тезгъэлъын-
къым, жысIэри къэсщтэ-
жащ. 

Пащтыхьым ар хуабжьу 
гуа пэ щыхъури, аргуэру зы 
дыщэ IэмыщIэ иритащ. 
Дыщэ IэмыщIищри къы-
щIихри щIалэр къыщIэкIы-
жащ. ЗэлI-зэфызыр нэхъри 
зэщыхьащ. 

- Уэращ бэлыхь сыхэзы-
дзар. Уэр мыхъуамэ зы 
дыщэ IэмыщIэ нэхъ езмыту 
зэфIэкIынут! 

- Уэ щхьэ пфIэмытмэ хэт и 
лажьэ?

Апхуэдэу ахэр зэрышхыу 
унэм къыщIэнащ.

Брат Хьэсин филологие щIэныгъэхэмкIэ кандидатщ, 
Урысейм и жураналистхэм я зэгухьэныгъэм хэтщ, Къэрэ-
шей-Шэрджэсым щIыхь зиIэ и журналистщ, КъШР-м Гу-
манитар къэхутэныгъэхэмкIэ и институтым IуэрыIуатэм-
кIэ и къудамэм и щIэныгъэлI нэхъыжьщ. Къэрэшей-Шэр-
джэс Республикэм и телевиденэмрэ радиомрэ адыгэбзэм-
кIэ и къудамэм диктору, редактору, редактор нэ  хъыщ хьэу 
щыIащ. Братыр кандидат щыхъунум итха дис сертацэ 
лэжьыгъэм и фIэ щыгъэр гъэщIэгъуэн фщыхъунущ, 
цIыкIухэ: «МафIэмрэ джатэмрэ я дамыгъэр адыгэ Iуэры-
Iуатэм къы зэрыхэщыр». IуэрыIуатэр зэ хуэхьэсыжыным, 
ан э дэлъ хубзэр хъумэным, щэнхабзэр къегъэлыным, 
лъэпкъ тхы дэр джыным теухуауэ лэжьыгъэшхуэ елэжь 
абы. 

Къалэнышхуэ дыдэ зэфIигъэкIащ псэущхьэхэм, хьэ кIэ-
 кхъуэкIэхэм, бзухэм я цIэхэр адыгэбзэм къызэ рыщыкIуэм 
теухуауэ тхылъ хэр къыдэгъэкIынымкIэ. Хьэсин зэхуихьэ-
сащ икIи зэпкърихащ псэущхьэхэмрэ абы хэм ехьэлIа 
жыIэкIэхэмрэ къы зэ щIэзыубыдэ псалъэ минитхум нэбла-
гъэ. «Адыгэ хэм я къуалэбзу щIэныгъэр» тхы лъыр  иригъэ-
кIуэкIа лэ жьыгъэхэм я зы Iыхьэщ. Дыхуейщ фэри ар зы-
тет хыхьыжа къуалэбзухэм ящыщ зыбжанэ нэхъ  фэд гъэ-
цIыхуну. Фэри фигу иву быдэ ди щIыпIэхэм узыщрихьэлIэ 
бзу лIэужьыгъуэхэм зэреджэхэр, абыхэм я хьэл-щэнхэр, я 
теплъэхэм щхьэ хуэныгъэу иIэхэр. 

Зыщывгъэгъуазэ «Адыгэ хэм я къуалэбзу щIэ ныгъэр» 
тхылъым къитхам:

Спорт

Сурэтым  щыволъагъу  Елгъэр  Къантемыррэ 
Шыджынэ  Радмилэрэ. 

Таурыхъ

Адэжынэ Дыщэджэд

Жьынду КIыгуугу


